
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᐊᑐᖅᑕᐅᒃᑲᓐᓂᓕᖅᑐᖅ ᒪᓕᒐᕋᓛᖅ ᓈᓴᐅᑎᓕᒃ #6 
 

ᒪᓕᒐᕋᓛᕆᔭᐅᓪᓗᓂ ᐊᑐᓕᖅᑎᑕᐅᓂᖓᓂᒃ, ᐊᒻᒪᓗ ᐊᐅᓚᔾᔪᓯᒃᓴᖏᖕᓂᒃ 
ᐋᖅᑭᒋᐊᖅᑕᐅᑎᓪᓗᒋᑦ ᐅᕝᕙᓘᓐᓃᑦ ᓄᖅᑲᖅᑎᑕᐅᑎᓪᓗᒍ,  ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ 

ᐋᖅᑭᒋᐊᖅᑕᐅᑎᓪᓗᒍ ᐊᒻᒪᓗ ᐊᑐᖅᑕᐅᒃᑲᓐᓂᓕᖅᑎᓪᓗᒍ ᐅᓪᓗᖓᓄᑦ ᐱᒋᐊᕐᓗᒍ 
ᐊᖏᖅᑕᐅᓚᐅᕐᓂᖓ 

 

 

ᐊᖏᖅᑕᐅᔪᖅ ᐊᔾᔨᐅᙱᑦᑐᒃᑯᑦ ᐱᖁᔨᕗᖔᕈᑎᓕᐅᖅᑐᑎᑦ ᑲᑎᒪᕕᔾᔪᐊᖅᑎᑦᑎᑎᓪᓗᒋᑦ ᐃᖃᓗᓐᓂ, 
ᓄᓇᕗᑦ ᐊᒃᑑᕝᕙ 4, 2022-ᒥ 

1.  ᐊᑐᓕᖅᑎᑕᐅᓂᖓ ᐊᑐᖅᑕᐅᒃᑲᓐᓂᓕᖅᑐᖅ ᐊᑐᐊᒐᖅ ᐃᒪᐃᑦᑑᓕᕐᓗᓂ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑕ ᒪᓕᒐᕋᓛᖓᑦ 
 
1.1 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ, ᐊᒥᓱᓕᐅᖅᓯᒪᓂᖏᑦ ᐃᓚᓕᐅᑎᓯᒪᓪᓗᑎᑦ 
ᑕᒡᕗᖓ, ᒫᓐᓇ ᐊᑐᓕᖅᑎᑕᐅᕗᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᒪᓕᒐᕋᓛᖓᑦ ᐊᑐᖅᑕᐅᒃᑲᓐᓂᓕᖅᑑᓪᓗᓂ ᒪᓕᒐᕋᓛᖅ 
ᓈᓴᐅᑎᓕᒃ 6 ᐊᒻᒪᓗ ᖃᐅᔨᒪᔭᐅᓂᐊᓕᖅᑐᓂ ᐃᒪᐃᑦᑑᔭᕆᐊᒥᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ 
ᐊᑐᐊᒐᖓᑦ ᒪᓕᒐᕋᓛᖅ. 
 
1.2 ᑖᓐᓇ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ ᒪᓕᒐᕋᓛᖅ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ ᐃᓚᓕᐅᑎᓯᒪᔪᖅ ᐊᖏᖅᑕᐅᓯᒪᓕᕐᒪᑦ ᒪᓕᓚᐅᖅᑎᓪᓗᒋᑦ ᑕᒪᐃᓐᓂ 
ᐊᐅᓚᔾᔪᓯᖏᑦ ᐋᖅᑭᒃᑕᐅᓯᒪᔪᑦ ᑕᐃᓐᓇᑐᖃᑉ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᑐᐊᒐᖁᑎᖓ 
ᒪᓕᒐᕋᓛᖅ, ᐊᕕᑦᑐᖅᓯᒪᓂᖓ 2, ᐊᒻᒪᓗ ᑕᐃᓐᓇᑐᖃᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᐃᓯᖅᐸᓪᓕᐊᔪᑦ 
ᐊᑐᐊᒐᖁᑎᖓ, ᐊᕕᑦᑐᖅᓯᒪᓂᖓ 16, ᑕᐃᒪᐃᒋᐊᖃᖅᑎᑦᑎᓪᓗᓂ ᐋᖅᑭᒋᐊᖅᑕᐅᑦᑎᐊᕐᓂᐊᕈᓂ ᐊᒻᒪᓗ ᐊᑐᖅᑕᐅᒃᑲᓐᓂᕐᓂᐊᕈᓂ, 
ᐱᖃᓯᐅᑎᓪᓗᒍ, ᑭᒡᓕᖃᙱᓪᓗᑎᑦ, ᐊᖏᖅᑕᐅᔭᕆᐸᓕᒃ ᑐᖔᓂᐅᙱᑦᑐᖅ 75%−ᖑᔪᓄᑦ ᑕᒪᐃᓐᓂ  ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᑲᑎᒪᔨᖏᖕᓄᑦ, ᐊᒻᒪᓗ ᐊᖏᖅᑕᐅᓗᓂ ᐊᔾᔨᐅᙱᑦᑐᒃᑯᑦ ᐱᖁᔨᕗᖔᕈᑎᑎᒍᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᓂᕈᐊᕈᓐᓇᖅᑐᖁᑎᖏᖕᓄᑦ ᐃᓚᒋᔭᐅᔪᓄᑦ ᑲᑎᒪᕕᔾᔪᐊᖅᑎᓪᓗᒋᑦ ᑲᑎᒪᖁᔭᐅᓪᓗᑎᑦ ᐱᔾᔪᑎᖃᕐᓂᐊᕐᒪᑕ ᐃᓱᒪᒃᓴᖅᓯᐅᕈᑎᖃᕐᓗᑎᑦ 
ᑖᔅᓱᒥᖓ ᐋᖅᑭᒋᐊᖅᑎᑦᑎᒍᑎᒥᒃ, ᐊᑐᓕᖅᑎᑕᐅᒃᑲᓐᓂᕐᓗᓂ ᐊᒻᒪᓗ ᐊᑦᑎᖅᑕᐅᒃᑲᓐᓂᕐᓗᓂ ᒪᓕᒐᕋᓛᖅ ᐊᒻᒪᓗ ᐊᑐᐊᒐᖅ.  
 
1.3 ᑖᓐᓇ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ ᒪᓕᒐᕋᓛᖅ ᐊᒻᒪᓗ ᐃᓚᓕᐅᑎᓯᒪᔪᖅ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ ᐃᓇᖐᕗᖅ ᐊᒻᒪᓗ ᒪᓕᑦᑕᐅᖔᕆᐊᖃᓕᖅᑐᓂ 
ᑕᐃᔅᓱᒥᖓᑐᖃᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᑐᐊᒐᖁᑎᖓ ᒪᓕᒐᕋᓛᖅ ᐊᒻᒪᓗ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᑐᐊᒐᖁᑎᖓ ᐃᓚᓕᐅᑎᓯᒪᓪᓗᑎᒃ ᑖᔅᓱᒧᖓ.  
 
1.4 ᐊᑎᓕᐅᖅᑕᐅᓚᐅᖅᑎᓪᓗᒍ ᑖᓐᓇ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ ᒪᓕᒐᕋᓛᑉ 
ᒪᓕᑦᑐᒍ  ᑲᑐᔾᔨᖃᑎᒌᑦ ᒪᓕᒐᖓ, ᑖᓐᓇ ᒪᓕᒐᕋᓛᖅ ᐊᑐᓕᖅᑎᑕᐅᒐᔭᖅᐳᖅ ᐊᑐᕆᐊᓯᓗᒍ ᐄᐳᕈᓪ 1, 2023. 
 
2.  ᐊᑐᐊᒐᖅ ᐊᒻᒪᓗ ᒪᓕᒐᕋᓛᖅ ᐋᖅᑭᒋᐊᖅᑕᐅᓂᖓ ᐅᕝᕙᓘᓐᓃᑦ ᖁᔭᓈᖅᑕᐅᓂᖓ 
 
2.1 ᖄᖓᒍᒃᑲᓐᓂᖅ ᒪᓕᑦᑕᐅᔭᕆᐊᓖᑦ ᑲᑐᔾᔨᖃᑎᒌᑉ ᒪᓕᒐᖓ ᐊᒻᒪᓗ ᑕᒪᐃᓐᓅᖓᔪᑦ ᒪᓕᒐᕋᓛᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐋᖅᑭᒋᐊᖅᑕᐅᔪᖃᖅᑎᓪᓗᒍ ᐅᕝᕙᓘᓐᓃᑦ ᖁᔭᓈᖅᑕᐅᔪᖃᖅᑎᓪᓗᒍ ᒪᓕᒐᕋᓛᓂᑦ, ᖃᓄᐃᓕᐅᕐᓂᕆᒋᐊᓕᖏᑦ ᑖᓐᓇ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ ᒪᓕᒐᕋᓛᑉ, ᐱᖃᓯᐅᑎᓪᓗᒋᒃ ᐃᓚᓕᐅᑎᓯᒪᔫᒃ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ, ᐋᖅᑭᒋᐊᙲᓐᓇᖅᑕᐅᔪᓐᓇᖅᑐᖅ ᐅᕝᕙᓘᓐᓃᑦ 
ᖁᔭᓈᖅᑕᐅᙲᓐᓇᕐᓗᓂ ᑭᓯᐊᓂᓕ ᐅᑯᐊ ᒪᓕᑦᑕᐅᔭᕆᐊᖃᓪᓚᕆᒍᑎᖏᑦ ᑲᑐᔾᔨᖃᑎᒌᑉ ᐊᐅᓚᑦᑎᒍᓯᕐᓄᑦ ᐋᖅᑭᒃᑕᐅᓯᒪᓗᑎᑦ ᑕᒡᕙᓂ 
ᒪᓕᒐᕋᓛᕐᒥ. 
 
2.2 ᐅᖃᖅᓯᒪᙱᑐᐊᕈᑎᑦ ᒪᓕᑦᑕᐅᔭᕆᐊᖃᕈᑎᖏᑦ ᐊᕕᑦᑐᖅᓯᒪᔪᒥ 2.1 ᐅᕝᕙᓘᓐᓃᑦ ᓇᓕᐊᑐᐃᓐᓇᑦ ᐊᓯᖏᑦ ᑕᒡᕙᓂ ᒪᓕᒐᕋᓛᕐᒥ, 
ᐋᖅᑭᒋᐊᖅᑕᐅᒐᓛᓐᓂᖏᑦ  ᑖᓐᓇ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ ᒪᓕᒐᕋᓛᖅ, 
ᐱᖃᓯᐅᑎᓪᓗᒍ ᐃᓚᓕᐅᑎᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ, 
ᐋᖅᑭᒋᐊᖅᓯᓗᐊᕌᓗᙱᑐᐊᕈᑎᑦ ᐱᔾᔪᑎᖏᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᖁᑎᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᓂ ᐋᖅᑭᒋᐊᖅᑕᐅᔪᓐᓇᕐᒪᑕ ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑕ ᑲᑎᒪᔨᖏᑦ, 
ᐊᒻᒪᓗ ᑖᓐᓇ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ ᒪᓕᒐᕋᓛᖅ, ᐱᖃᓯᐅᑎᓪᓗᒍ 
ᐃᓚᓕᐅᑎᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ, ᐋᖅᑭᒋᐊᖅᑕᐅᔪᓐᓇᖅᐳᖅ 
ᒪᓕᑦᑐᒋᑦ ᒪᓕᑦᑕᐅᔭᕆᐊᖃᓲᑦ ᑲᑐᔾᔨᖃᑎᒌᑦ ᒪᓕᒐᖓᓂ. ᓱᖅᑯᐃᓇᑦᑎᐊᒻᒪᕆᖁᓪᓗᒍ, ᐃᓚᓕᐅᑎᓯᒪᔪᑦ ᐊᖏᖅᑕᐅᓂᕐᒧᑦ ᐊᒻᒪᓗ 
ᐊᐅᓚᔾᔪᓯᖏᑦ ᒪᓕᑦᑕᐅᔭᕆᐊᖃᓲᑦ ᑎᑎᕋᖅᑕᐅᓯᒪᓪᓗᑎᑦ ᑕᒡᕙᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ 
ᐊᑐᐊᒐᖓᑦ ᒪᓕᒐᕋᓛᖅ ᐋᖅᑭᓱᖅᑕᐅᓯᒪᕗᑦ ᐊᑐᖅᑕᐅᒐᔭᕐᒪᑕ ᐊᖏᔪᓄᑦ ᐋᖅᑭᒋᐊᖅᑕᐅᔾᔪᑎᖏᖕᓄᑦ ᐊᒻᒪᓘᓐᓃᑦ 
ᖁᔭᓈᖅᑕᐅᓂᖏᖕᓄᑦ ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ ᒪᓕᒐᕋᓛᖅ, 
ᐱᖃᓯᐅᑎᓪᓗᒍ ᐃᓚᓕᐅᑎᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ, ᐊᒻᒪᓗ 
ᒪᓕᑦᑕᐅᒋᐊᑐᒐᑎᑦ ᐊᓯᔾᔨᖅᑕᐅᕌᒡᔪᑐᐃᓐᓇᕐᓂᕈᓂ ᑖᓐᓇ ᒪᓕᒐᕋᓛᖅ ᐊᒻᒪᓗ ᐃᓚᓕᐅᑎᓯᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ.   

2.3 ᑖᓐᓇ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ ᒪᓕᒐᕋᓛᖅ, ᐱᖃᓯᐅᑎᓪᓗᒍ 
ᐃᓚᓕᐅᑎᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ, ᐊᓯᔾᔨᖅᑕᐅᔭᕆᐊᓕᒃ ᐅᕝᕙᓘᓐᓃᑦ 
ᖁᔭᓈᖅᑕᐅᔭᕆᐊᓕᒃ ᐱᖁᔨᕗᖔᕈᑎᒃᑯᑐᐊ ᐊᖏᖅᑕᐅᓯᒪᓗᓂ ᑖᒃᑯᓄᖓ ᑐᖔᓂᐅᙱᑦᑐᖅ 75% ᑕᒪᐃᓐᓂ ᑲᑎᒪᔩᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᖕᓄᑦ, ᐊᒻᒪᓗ ᐊᖏᖅᑕᐅᓗᓂ ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖏᖕᓂ ᐅᕝᕙᓘᓐᓃᑦ ᐊᔾᔨᐅᙱᑦᑐᒃᑯᑦ 
ᐱᖁᔨᕗᖔᕈᑕᐅᓗᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᓂᕈᐊᕈᓐᓇᖅᑐᖁᑎᖏᑦ ᐃᓚᒋᔭᐅᔪᑦ ᐊᕐᕌᒍᑕᒫᑦ ᑲᑎᒪᕕᔾᔪᐊᖅᑎᓪᓗᒋᑦ 
ᑲᑎᒪᕕᔾᔪᐊᖁᔭᐅᓯᒪᓪᓗᑎᑦ ᐱᔾᔪᑎᖃᕐᓗᑎᑦ ᐃᓱᒪᒃᓴᖅᓯᐅᕈᑕᐅᓂᐊᕐᓂᖏᑦ ᐋᖅᑭᒋᐊᖅᑕᐅᓂᒃᓴᖏᑕ ᐅᕝᕙᓘᓐᓃᑦ 
ᖁᔭᓈᖅᑕᐅᓂᒃᓴᖏᑕ, ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᐃᓐᓂ ᐊᒻᒪᓗ ᒪᓕᑦᑎᐊᖅᑐᒥᓂᑯᓘᖅᑳᖅᑎᓪᓗᒋᑦ 
ᐊᐅᓚᑦᑎᒍᓯᐅᒃᑲᓐᓂᖅᑐᓂᑦ ᐊᒻᒪᓗ ᒪᓕᒋᐊᓕᖏᖕᓂᑦ ᑎᑎᕋᖅᑕᐅᓯᒪᓪᓗᑎᑦ ᑕᒡᕙᓂ ᒪᓕᒐᕋᓛᕐᒥ ᐊᖏᖅᓯᓗᑎᑦ 
ᐋᖅᑭᒋᐊᖅᑕᐅᔾᔪᑎᒃᓴᓂᑦ ᐅᕝᕙᓗᓐᓃᑦ ᖁᔭᓈᖅᑕᐅᔾᔪᑎᒃᓴᓂᑦ.  
 
2.4 ᐅᖃᖅᓯᒪᙱᑐᐊᕈᑎᑦ ᑕᒪᐃᓐᓅᖓᔪᑦ ᐊᐅᓚᔾᔪᓯᖏᑦ ᐋᖅᑭᒋᐊᖅᓯᓗᓂ ᑎᑎᕋᖅᑕᐅᓯᒪᓪᓗᑎᑦ ᒪᓕᒐᕋᓛᕐᓂᑦ ᑐᕌᖓᔪᑦ 
ᑲᒪᒋᔭᖃᖅᑎᓪᓗᒋᑦ ᐱᔾᔪᑎᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖏᑦ ᐅᕝᕙᓘᓐᓃᑦ ᑲᑎᒪᑐᐃᓐᓇᕐᓂᖏᑦ 
ᐋᖅᑭᒋᐊᖅᑕᐅᓗᑎᑦ ᐅᕝᕙᓘᓐᓃᑦ ᖁᔭᓈᖅᑕᐅᓗᑎᑦ ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ 
ᐊᑐᐊᒐᖓᑦ ᒪᓕᒐᕋᓛᖏᑦ, ᐱᖃᓯᐅᑎᓪᓗᒍ ᐃᓚᓕᐅᑎᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ 
ᐊᑐᐊᒐᖓᑦ, ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ ᑲᑎᒪᓂᕐᒥ ᒪᓕᑦᑎᐊᖏᓐᓇᓪᓚᕆᒋᐊᓖᑦ ᐅᑯᓂᖓ ᐊᐅᓚᔾᔪᓯᑎᒍᑦ 
ᒪᓕᑦᑕᐅᔭᕆᐊᖃᖅᑐᖁᑎᖏᖕᓂ: 

 
(a) ᑐᓴᖅᑎᑦᑎᒍᑎ ᓇᒥ, ᐅᓪᓗᖅ ᐊᒻᒪᓗ ᓯᕿᙳᔭᖅ ᖃᑦᑎᒧᖅᑎᓪᓗᒍ ᑲᑎᒪᓂᕐᒥᒃ, ᐱᖃᓯᐅᑎᓪᓗᒋᑦ 

ᓇᓗᓇᐃᔭᑦᑎᐊᖅᓯᒪᔪᑯᓗᐃᑦ ᐊᓯᔾᔨᖅᑕᐅᖁᔭᐅᓂᖏᑦ, ᓄᖅᑲᖅᑎᖁᔭᐅᓂᖏᑦ ᐅᕝᕙᓘᓐᓃᑦ ᖁᔭᓈᖅᑕᐅᓂᖏᑦ ᐊᒻᒪᓗ 
ᓇᐃᓈᖅᓯᒪᓂᖏᑦ ᐱᖁᔨᕗᖔᕈᑎᓕᐊᕆᔭᐅᖁᔭᐅᔪᖅ ᐃᓄᑐᐃᓐᓇᕐᓄᑦ ᑐᓂᐅᖅᑲᖅᑕᐅᔭᕆᐊᓖᑦ ᐱᖓᓱᔪᖅᑐᑦ ᑕᖅᑮᑦ 
ᐅᖓᑖᓅᙱᑦᑐᖅ ᑲᑎᒪᓂᑉ ᐅᓪᓗᖓᑕ (“ᑐᓴᖅᑎᑦᑎᒍᑎ”); 
 
(b) ᑐᓴᖅᑎᑦᑎᒍᑎ ᓴᖅᑭᖅᑎᑕᐅᔭᕆᐊᓕᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐃᑭᐊᖅᑭᕕᖓᓂ, ᐊᒻᒪᓗ ᑕᐃᒪᓐᓂ ᓄᓇ 

ᓖᑦ ᕼᐊᒻᓚᖏᖕᓄᖅᑕᐅᔭᕆᐊᓖ, ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑕ ᐊᓪᓚᒡᕕᖏᖕᓄᑦ, ᐊᒻᒪᓗ ᐱᖓᔪᕐᔪᐊᓄᑦ ᐊᓯᖏᖕᓄᑦ 
ᐃᓄᑐᐃᓐᓇᕐᓄᑦ ᑕᑯᔭᐅᔪᓐᓇᕐᓗᑎᑦ ᐃᒡᓗᓂ, ᕿᑭᖅᑖᓗᖕᒥ;  

 
(c) ᑐᓴᖅᑎᑦᑎᒍᑎ ᑎᑎᕋᖅᑕᐅᔭᕆᐊᓕᒃ ᓴᖅᑭᔮᖅᑎᑕᐅᓗᓂ ᒪᕐᕉᖕᓄᒃ ᐅᕝᕙᓘᓐᓃᑦ ᐅᖓᑖᓄᑦ ᑐᖔᓂᐅᙱᑦᑐᖅ 

ᐊᑕᐅᓯᐊᖅ ᑕᖅᑭᑕᒫᑦ ᐱᖓᓲᔪᖅᑐᓄᑦ ᑕᖅᑭᓄᑦ ᐊᑯᓂᐅᑎᒋᔪᖅ ᑲᑎᒪᓚᐅᖅᑳᖅᑎᓐᓇᒋᑦ;  
 
(d) ᑐᓴᖅᑎᑦᑎᒍᑎ ᓴᖅᑭᔮᖅᑎᑕᐅᔭᕆᐊᓕᒃ ᑐᓴᖅᓴᐅᑎᑕᐅᓗᓂ ᓄᓇᓖᑦ ᓈᓚᐅᑎᖏᑎᒎᕈᑕᐅᖃᑦᑕᕐᓗᓂ ᑕᓚᕖᓴᒃᑯᑦ 

ᓴᖅᑭᔮᖅᑎᑕᐅᒻᒥᓗᓂ ᑕᒪᐃᓐᓂ ᓄᓇᓕᓐᓂ ᓴᖅᑭᔮᖅᑎᑕᐅᒍᓐᓇᕐᓂᓕᒫᖓᓂᒃ ᓴᖅᑭᔮᖅᑎᑕᐅᓗᓂ ᑐᖔᓂᐅᙱᑦᑐᖅ ᐱᖓᓲᔪᖅᑐᑦ 
ᑕᖅᑭᓄᑦ ᐊᑯᓂᐅᑎᒋᔪᖅ ᑲᑎᒪᓚᐅᖅᑳᖅᑎᓐᓇᒋᑦ;  

 
(e) ᑐᓴᖅᑎᑦᑎᒍᑎ ᓴᖅᑭᖅᑎᑕᐅᔭᕆᐊᖃᕐᒥᔪᖅ ᑐᖔᓂᐅᙱᑦᑐᖅ ᒪᕐᕉᖕᓄᒃ ᐊᑐᖅᑕᐅᖏᓐᓇᐸᓗᓲᓄᑦ 

ᐃᓅᖃᑎᒌᒍᑎᐅᔪᑎᒍᑦ ᖃᕋᓴᐅᔭᒃᑯᑦ ᐅᕝᕙᓘᓐᓃᑦ ᐃᑭᐊᖅᑭᕕᒃᑯᑦ; 
 
(f) ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐊᖓᔪᖅᑳᖓᑦ ᐃᓚᐅᖃᑕᐅᔭᕆᐊᓕᒃ ᐊᑕᐅᓯᕐᒥᒃ ᐅᕝᕙᓘᓐᓃᑦ ᐅᖓᑖᓄᑦ ᓄᓇᓖᑦ 

ᓈᓚᐅᑎᖓᑎᒍᑦ ᕿᑭᖅᑖᓗᖕᒥ ᐱᖓᔪᐊᖅᑎᖅ ᑐᖔᓂᐅᙱᑦᑐᖅ ᑲᑎᒪᓚᐅᖅᑳᖅᑎᓐᓇᒋᑦ ᐅᖃᐅᓯᖃᕐᓗᓂ ᐊᓯᔾᔨᖅᑕᐅᖁᔭᐅᔪᒥᒃ 
ᐅᕝᕙᓘᓐᓃᑦ ᖁᔭᓈᖅᑕᐅᖁᔭᐅᔪᒥᒃ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᖅ ᑲᑎᒪᓂᕐᒥᒃ; 

 
(f) ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐋᖅᑭᒃᓱᐃᔭᕆᐊᓕᑦ ᑐᓴᐅᒪᑎᑦᑎᓂᕐᒧᑦ ᖃᓄᖅᑑᕈᑎᒥᒃ, ᐱᒋᐊᕋᔭᖅᑐᓂ 

ᑐᓴᖅᑎᑦᑎᒍᑎᐅᔪᖅ ᓴᖅᑭᖅᑎᑕᐅᒍᓂ ᐊᒻᒪᓗ ᑲᔪᓯᓂᖃᕐᓗᓂ ᐱᖓᓲᔪᖅᑐᓄᑦ ᑕᖅᑭᓄᑦ ᑲᑎᒪᓂᖅ ᐱᒋᐊᕋᓱᐊᕐᓂᖓᓂᒃ, 
ᐅᔾᔨᕈᓱᓕᖅᑎᑦᑎᓇᓱᓪᓗᑎᑦ ᑲᑎᒪᓂᐅᓛᖅᑐᒥᒃ, ᐊᒻᒪᓗ  

 
(g) ᑲᑎᒪᓂᖅ ᒪᑐᐃᖓᔭᕆᐊᓕᒃ ᐃᓄᑐᐃᓐᓇᕐᓄᑦ, ᐊᒻᒪᓗ ᑕᒪᐃᓐᓂ ᐃᓚᒋᔭᐅᔪᖏᖕᓄᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑕ, ᐱᓕᕆᔨᒻᒪᕆᓄᑦ ᐅᖃᐅᔾᔨᒋᐊᖅᑎᓄᑦ ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐅᕝᕙᓘᓐᓃᑦ ᐊᓯᖏᑦ ᐃᓄᐃᑦ 
ᐱᓕᕆᐊᖃᕈᒪᓲᑦ ᐱᔾᔪᑎᓂᑦ ᐅᖃᐅᑕᐅᔪᓂᑦ, ᐱᔪᓐᓇᐅᑎᖃᕋᔭᑐᑦ ᐅᖃᐅᓯᖃᕐᓗᑎᑦ ᑲᑎᒪᔨᕐᒥᒃ ᐃᑲᔪᖅᑐᐃᓗᑎᑦ ᐅᕝᕙᓘᓐᓃᑦ 
ᑕᒻᒪᖅᓯᒪᓇᓱᒋᔭᐅᔪᓂᑦ ᐅᖃᐅᓯᖃᕐᓗᑎᑦ ᐋᖅᑭᑦᑎᐊᖅᑕᐅᓇᓱᐊᖅᑐᒧᑦ ᐅᕝᕙᓘᓐᓃᑦ ᖁᔭᓈᖅᑕᐅᒐᓱᐊᖅᑐᓱᒧᑦ.  
 
2.5 ᐱᖁᔨᕗᖔᕈᑎᑎ ᐊᖏᖅᑕᒥᓂᐅᔪᖅ ᐊᕐᕌᒍᑕᒫᑦ ᑲᑎᒪᓂᕐᒥᒃ ᐅᕝᕙᓘᓐᓂᑦ ᐊᔾᔨᐅᙱᑦᑐᒥᒃ ᐱᖁᔨᕗᖔᕈᑎᑎᒍᑦ 
ᐋᖅᑭᒋᐊᖅᑕᐅᖁᓪᓗᒍ ᐅᕝᕙᓘᓐᓃᑦ ᖁᔭᓈᖅᑕᐅᖁᓪᓗᒍ ᑖᓐᓇ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ 
ᐊᑐᐊᒐᖓᑦ ᒪᓕᒐᕋᓛᖅ, ᐱᖃᓯᐅᑎᓪᓗᒍ ᐃᓚᓕᐅᑎᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ 
ᐊᑐᐊᒐᖓᑦ, ᑲᔪᓯᒍᓂ ᐅᑯᐊ ᒪᓕᑦᑕᐃᓐᓇᐅᓚᐅᖅᑎᓪᓗᒋᑦ ᖃᓄᐃᓕᐅᕈᑕᐅᔭᕆᐊᓖᑦ ᑕᒪᐃᓐᓂᑦ ᑖᓐᓇ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑕ ᒪᓕᒐᕋᓛᖅ, ᐊᑐᕆᐊᓯᓕᕐᓂᐊᖅᐳᖅ ᐊᑎᓕᐅᖅᑕᐅᓚᐅᖅᑎᓪᓗᒍ 

ᒪᓕᑦᑐᒍ ᑲᑐᔾᔨᖃᑎᒌᑦ ᒪᓕᒐᖓ, ᑭᓯᐊᓂᓕ ᐊᑐᖅᑕᐅᔪᓐᓇᕋᔭᖅᑐᓂ ᐱᒋᐊᕐᓗᒍ ᐅᓪᓗᖓ ᐅᖃᖅᓯᒪᔪᑦ ᐊᕐᕌᒍᑕᒫᑦ ᑲᑎᒪᑎᓪᓗᒋᑦ 
ᐱᖁᔨᕗᖔᕈᑎᓕᐅᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᐊᔾᔨᐅᙱᑦᑐᒥᒃ ᐱᖁᔨᕗᖔᓕᐅᖅᑐᖃᓚᐅᖅᑎᓪᓗᒍ. 
 
2.6 ᓯᕗᓂᐊᒍᑦ ᐊᑎᓕᐅᖅᑕᐅᓚᐅᖅᑎᓐᓇᒍ ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖏᑦ ᐱᖁᔨᕗᖔᕈᑎᓕᐅᖅᑐᖃᖅᑎᓪᓗᒍ ᐅᕝᕙᓘᓐᓃᑦ 
ᐊᔾᔨᐅᙱᑦᑐᒥᒃ ᐱᖁᔨᕗᖔᕈᑎᓕᐅᖅᑐᖃᕐᓗᓂ ᒪᓕᑦᑐᒍ ᑲᑐᔾᔨᖃᑎᒌᑉ ᐱᖁᔭᖓ ᐋᖅᑭᒋᐊᖅᑕᐅᖁᓪᓗᒍ ᐅᕝᕙᓗᓐᓂᑦ 
ᖁᔭᓈᖅᑕᐅᖁᓪᓗᒍ ᑖᓐᓇ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ ᒪᓕᒐᕋᓛᖅ, 
ᐱᖃᓯᐅᑎᓪᓗᒍ ᐃᓚᓕᐅᑎᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ, ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦᑕ ᐊᖓᔪᖅᑳᖓ ᓇᓗᓇᐃᒃᑯᑎᓕᐅᕆᐊᓕᒃ ᐱᖁᔭᖅᑎᒍᑦ ᓇᓗᓇᐃᖅᓯᓕᕐᓗᓂ ᓴᖅᑭᖅᑎᑕᐅᒐᔭᕐᒪᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑕ ᐃᑭᐊᖅᑭᕕᖓᓂᒃ, ᑕᒪᐃᓐᓂ ᒪᓕᑦᑕᐅᔭᕆᐊᓖᑦ ᑕᐃᑲᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ 
ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ ᒪᓕᒐᕋᓛᖏᖕᓂ ᒪᓕᑦᑕᐅᓐᓂᕐᒪᑕ ᐊᖏᖅᑕᐅᖁᓪᓗᒍ ᐱᖁᔨᕗᖔᕈᑎ ᐋᖅᑭᒋᐊᖅᑕᐅᖁᓪᓗᒍ 
ᐅᕝᕙᓘᓐᓃᑦ ᖁᔭᓈᖅᑕᐅᖁᓪᓗᒍ ᒪᓕᒐᕋᓛᖅ. 
 
2.7 ᐅᖃᖅᓯᒪᔪᖅᑕᖃᙱᒃᑯᓂ ᓇᓕᐊᓐᓂᑐᐃᓐᓇᖅ ᑲᑐᔾᔨᖃᑎᒌᑉ ᐱᖁᔭᖓᓂᒃ, ᐅᕝᕙᓘᓐᓃᑦ ᓇᓕᐊᓐᓂᑐᐃᓐᓇᖅ 
ᑎᑎᕋᖅᓯᒪᔪᖅᑕᖃᙱᒃᑯᓂ ᑕᕝᕙᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᒪᓕᒐᕋᓛᖏᖕᓂᒃ ᑐᕌᖓᔪᑦ ᖃᓄᐃᓕᐅᕈᑕᐅᓂᖏᑦᑕ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᐊᔾᔨᒌᙱᑦᑐᖅᑕᖃᕈᓂ ᐲᖅᓯᓯᒪᔪᖃᕈᓂᓘᓐᓃᑦ, ᐱᖃᓯᐅᑎᓪᓗᒍ ᐱᔮᕆᙱᑦᑎᓪᓗᒋᑦ 
ᐲᖅᑕᐅᓯᒪᔪᖃᕈᓂ, ᖁᔭᓈᖅᑎᑦᑎᔭᕆᐊᖃᙱᑦᑐᖅ ᖃᓄᐃᓕᐅᕈᑕᐅᓯᒪᔪᓂᑦ ᐊᒻᒪᓗ ᐱᖁᔨᕗᖔᕈᑎᓂᑦ ᑲᔪᓯᑎᑕᐅᓯᒪᔪᓂᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᓂᖃᖅᑎᓪᓗᒋᑦ, ᑭᓯᐊᓂᓕ ᑕᒪᐃᓐᓂ ᐊᐅᓚᔾᔪᓯᕐᒧᑦ ᒪᓕᑦᑕᐅᔭᕆᐊᓖᑦ ᐋᖅᑭᒃᑕᐅᓯᒪᔪᑦ ᑕᕝᕙᓂ 
ᐋᖅᑭᒋᐊᖅᑕᐅᓂᖓᓄᑦ ᐅᕝᕙᓘᓐᓃᑦ ᖁᔭᓈᖅᑕᐅᓂᖓᓄᑦ, ᑖᓐᓇ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ 
ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ ᒪᓕᒐᕋᓛᖓᑦ, ᐱᖃᓯᐅᑎᓪᓗᒍ ᐃᓚᓕᐅᑎᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ 
ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ, ᒪᓕᑦᑕᐃᓐᓇᐅᓯᒪᕗᑦ, ᑲᑎᒪᓂᖃᖅᑎᓪᓗᒋᑦ ᐱᔾᔪᑎᖃᕐᓗᑎᑦ ᑖᒃᑯᓂᖓ ᐊᓯᔾᔩᓂᐊᕋᒥᒃ 
ᒪᓕᒐᕋᓛᕐᓂᒃ, ᐊᒻᒪᓗ ᓇᓕᐊᑐᐃᓐᓇᑦ ᐱᖁᔨᕗᖔᕈᑏᑦ ᑲᔪᓯᑎᑕᐅᓯᒪᔪᑦ ᐅᕝᕙᓘᓐᓃᑦ ᖃᓄᐃᓕᐅᕈᑕᐅᓯᒪᔪᑦ ᐅᕝᕙᓘᓐᓃᑦ 
ᓇᓕᐊᓐᓄᑐᐃᓐᓇᖅ ᐊᓯᔾᔨᖅᑕᐅᖁᔭᐅᓯᒪᔪᒥᒃ.  
 
ᐊᖏᖅᑕᐅᔪᖅ ᐊᔾᔨᐅᙱᑦᑐᒃᑯᑦ ᐱᖁᔨᕗᖔᕈᑎᑎᒍᑦ ᑲᑎᒪᓂᖏᖕᓂᒃ ᐃᖃᓗᓐᓂ, ᓄᓇᕗᑦ ᐊᒃᑑᕝᕙ 4, 2022−ᖑᑎᓪᓗᒍ. 
 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ 

1. ᐱᔾᔪᑎᖏᑦ 
1.1 ᐱᔾᔪᑎᖓ ᑖᔅᓱᒪᑉ ᐊᑐᐊᒐᑉ: 

a) ᐱᐅᓯᕚᓪᓕᕐᓗᑎᑦ ᓇᖕᒥᓂᖅ ᒪᑭᒪᔪᓐᓇᕐᓂᖏᑦ ᑮᓇᐅᔭᖅᑎᒍᑦ ᕿᑭᖅᑖᓘᖕᒥᐅᑕᐅᔪᑦ ᐃᓄᐃᑦ ᐊᓂᒍᖅᐸᓪᓕᐊᑎᓪᓗᒍ, 
ᐊᔾᔨᖃᕐᓗᑎᑦ ᐃᓄᐃᑦ ᐃᓅᓯᖏᖕᓄᑦ ᐃᓕᖅᑯᓯᕐᒥᖕᓄᓪᓗ ᐱᔭᕆᐊᓕᖏᑦ; 

b) ᐱᑎᑕᐅᖁᓪᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᓯᔾᔨᖅᑕᓗᐊᙱᑦᑐᒥᒃ ᑮᓇᐅᔭᓂᑦ ᐃᓯᖅᐸᓪᓕᐊᔪᓂᑦ 
ᓇᓕᒧᓐᓂᖃᖅᑎᑦᑎᔪᒥᒃ ᐱᔭᐅᑲᐅᑎᒋᔭᕆᐊᓖᑦ ᐊᑯᓂᐅᔪᒧᓪᓗ ᐱᔭᐅᔭᕆᐊᖃᖅᑐᑦ ᓯᕗᓪᓕᐅᑎᖁᔭᖏᓪᓗ ᕿᑭᖅᑖᓗᖕᒥᐅᑦ 
ᐃᓄᐃᑦ; 

c) ᓴᖅᑭᔮᕐᔫᒥᑎᑕᐅᖁᓪᓗᒍ ᐊᒻᒪᓗ ᓵᑕᐅᓯᒪᖁᓪᓗᒋᑦ  ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᖅᑯᖅᓯᒪᔭᖏᑦ ᐊᒻᒪᓗ ᑮᓇᐅᔭᑦ 
ᐊᒥᓱᕈᕆᐊᖅᑎᓐᓇᓱᐊᖅᑕᖏᑦ; ᐊᒻᒪᓗ  

d) ᐋᖅᑮᖁᓪᓗᒋᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᓂᒃ ᓯᕗᒧᐊᑦᑎᑕᐅᒐᓱᐊᖁᓪᓗᒋᑦ, ᐋᖅᑭᐅᒪᑎᑕᐅᒐᔭᕐᓗᑎᑦ, 
ᐃᖏᕐᕋᑎᑕᐅᓗᑎᑦ, ᐊᒻᒪᓗ ᐊᐅᓚᑕᐅᓗᑎᑦ ᒪᓕᑦᑕᐅᑦᑎᐊᕆᐊᖃᕈᑎᖃᐅᕐᓂᖏᑦ ᑎᑎᕋᖅᓯᒪᑦᑎᐊᖅᑐᑯᓘᓗᑎᑦ ᑕᕝᕙᓂ 
ᐊᑐᐊᒐᕐᒥ, ᐊᒻᒪᓗ ᑎᑎᕋᖅᓯᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᐃᓯᖅᐸᓪᓕᐊᔪᑦ 
ᓴᓂᕐᕙᖅᑕᐅᖃᑦᑕᕐᓂᖏᖕᓄᑦ ᐊᑐᐊᒐᖏᑦ.  

2. ᑮᓇᐅᔭᓕᕆᔾᔪᓯᕐᒧᑦ ᒪᓕᑦᑕᐅᔭᕆᐊᓖᑦ ᒪᓕᒐᕋᓛᑦ 
2.1 ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᑦ ᑮᓇᐅᔭᓂᑦ ᐱᖃᑦᑕᕐᓂᐊᖅᑐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᖏᖕᓂ ᒪᓕᓪᓗᒍ 

ᑖᓐᓇ ᐊᑐᐊᒐᖅ ᐊᒻᒪᓗ ᑐᕌᖓᔪᑦ ᑎᑎᕋᖅᓯᒪᓂᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ 
ᓴᓂᕐᕙᖅᑕᐅᖃᑦᑕᕐᓂᖏᑦ ᐊᑐᐊᒐᖓᓂᒃ. ᑖᒃᑯᐊ ᑮᓇᐅᔭᑦ ᑕᐅᔭᐅᓂᐊᓕᖅᑐᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ 
ᑮᓇᐅᔭᖅᑖᕐᕕᒋᔭᐅᖃᑦᑕᕐᓂᐊᖅᑐᖅ ᓇᓗᓇᐃᔭᖅᑕᐅᓯᒪᓪᓗᓂ ᐊᕕᑦᑐᖅᓯᒪᔪᖓᓂᒃ 3 ᑕᕝᕙᓂ ᐊᑐᐊᒐᕐᒥᒃ. 
 

2.2 ᑕᒪᐃᓐᓂ ᓴᓂᕐᕙᖅᑕᐅᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᓄᑦ ᒪᓕᑦᑐᒍ 
ᑖᓐᓇ ᐊᑐᐊᒐᖅ ᐴᖅᑕᐅᑲᐅᑎᒋᖃᑦᑕᕐᓂᐊᖅᑐᑦ ᐊᑕᐅᓯᕐᒧᑦ ᐅᖓᑖᓄᓪᓘᓐᓃᑦ ᑮᓇᐅᔭᑦ ᐊᒥᓱᕈᕆᐊᖅᑕᐅᓇᓱᐊᕐᕕᖓᑕ 
ᑮᓇᐅᔭᖃᕐᕕᖏᖕᓄᑦ ᐋᖅᑭᐅᒪᑎᑕᐅᔪᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᑦ ᑮᓇᐅᔭᖃᕐᕕᖓᓄᑦ ᒪᓕᓪᓗᒍ ᑮᓇᐅᔭᑦ 
ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ ᑮᓇᐅᔭᑦ ᐊᒥᓱᕈᕆᐊᖅᑕᐅᒐᓱᐊᖅᑐᑦ ᐊᑐᐊᒐᖅ.  

2.3 ᑲᑎᓕᒫᖅᑐᒋᑦ ᐊᒥᓲᓂᖏᑦ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᓂᒃ ᑮᓇᐅᔭᖅᑖᕐᕕᒋᓂᐊᖅᑕᖓ ᐴᖅᓯᕙᓪᓕᐊᓲᑦ 

ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᓄᑦ ᖃᖓᑐᐃᓐᓇᖅ ᐊᕐᕌᒍᐊᓂ ᐃᓚᔭᐅᖃᑦᑕᕐᓂᐊᖅᑐᖅ ᐊᑭᑐᔫᑎᓄᑦ, ᐊᒻᒪᓗ 
ᑐᓂᔭᐅᕙᓪᓕᐊᔪᑦ ᐊᑐᖅᑕᐅᔪᒫᕐᓂᐊᖅᑐᓄᑦ ᓄᐊᑉᐸᓪᓕᐊᓯᒪᔪᑦ ᐊᑭᑐᔫᑎᓄᑦ ᑕᐃᔭᐅᓂᐊᓕᖅᑐᑎᓪᓗ ᑮᓇᐅᔭᑦ 
ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ ᐊᑭᑐᔫᑎᓄᑦ. ᐊᒥᓲᓂᖏᑦ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ ᐊᑭᑐᔫᑎᓄᑦ 
ᖃᑦᑎᕌᓕᕐᒪᖔᖅ ᓇᓗᓇᐃᖅᑕᐅᓲᖑᕗᖅ ᑮᓇᐅᔭᖃᕐᕕᑉ ᑮᓇᐅᔭᒋᓕᖅᑕᖏᑦ ᖃᑦᑎᐅᓕᕐᒪᖔᑕ ᑎᑎᕋᖅᑕᐅᓲᖅ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑕ ᑕᒻᒪᖅᓯᒪᔪᕐᓂᐊᖅᑕᐅᓯᒪᔪᑦ ᑮᓇᐅᔭᑦ ᐅᓂᒃᑳᖏᓐᓂᒃ ᐊᒻᒪᓗ ᐅᓂᒃᑳᓂᑦ ᒪᓕᑦᑐᒋᑦ ᑐᓂᔭᐅᕙᓪᓕᐊᔪᑦ 
ᐊᒥᓲᓂᖏᑦ ᑕᒪᐃᓐᓂ ᑮᓇᐅᔭᑦ ᐊᒥᓱᕈᕆᐊᖅᑕᐅᒐᓱᐊᓲᑦ ᐋᖅᑭᐅᒪᑎᑕᐅᓂᖏᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᓄᑦ.  

 
2.4 ᐊᕐᕌᒍᑕᒫᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓴᓂᕐᕙᐃᖃᑦᑕᕐᓂᐊᖅᑐᑦ ᑮᓇᐅᔭᓂᑦ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ 

ᑮᓇᐅᔭᖃᕐᕕᖓᓂᒃ ᐊᑐᖅᑕᐅᒐᔭᕐᒪᑕ ᒪᓕᓪᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᑐᐊᒐᖓ 
ᐊᒻᒪᓗ ᑖᔅᓱᒪᑉ ᐊᑐᐊᒐᑉ. ᑖᒃᑯᐊ ᑮᓇᐅᔭᑦ ᑕᐃᔭᐅᓂᐊᓕᖅᑐᑎᓪᓗ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ 
ᐃᓯᖅᐸᓪᓕᐊᔪᑦ ᐊᑐᖅᑕᐅᒍᓐᓇᖅᑐᑎᑦ ᒪᓕᑦᑐᒋᑦ ᓇᓗᓇᐃᔭᖅᓯᒪᓂᖏᑦ ᐃᓚᖓᑦ ᑎᑎᕋᖅᓯᒪᓂᖓᑕ 2.8. ᑕᕝᕙᓂ ᐊᑐᒐᕐᒥ.  

 
2.5 ᑕᒪᐃᓐᓂ ᑮᓇᐅᔭᑦ ᐊᒥᓱᕈᕆᐊᖅᑐᑦ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᑦ ᐊᑭᑐᔫᑎᓄᑦ ᒪᓕᒋᐊᓖᑦ ᑕᒪᐃᓐᓂ 

ᒪᓕᑦᑕᐅᔭᕆᐊᓕᖕᓂ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᓂ ᑮᓇᐅᔭᑦ ᐊᒥᓱᕈᕆᐊᖅᑕᐅᓇᓱᐊᖅᑐᑦ ᐊᑐᐊᒐᖓᓂᒃ.  
 

2.6 ᒪᓕᑦᑐᒍ ᐊᕕᑦᑐᖅᓯᒪᓂᖓᑦ 4 ᑖᔅᓱᒪᑉ ᐊᑐᐊᒐᑉ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 85 ᒥᓕᐊᓐᓂᒃ ᑮᓇᐅᔭᓂᒃ 
ᑐᖅᑯᐃᓯᒪᔭᕆᐊᓖᑦ ($85,000,000) (2022 ᑮᓇᐅᔭᖏᑦ ᒪᓕᓪᓗᒋᑦ) ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᓂᒃ, 
ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ ᑐᖔᓃᙱᓪᓗᓂ ᐊᒥᓲᓂᕆᔭᕆᐊᓕᖏᑦ. 

 
2.7 ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ ᑮᓇᐅᔭᑦ ᐊᒥᓱᕈᕆᐊᖅᑕᐅᓂᖏᖕᓄᑦ ᐊᑐᐊᒐᖅ ᐊᑕᐅᓯᕐᒥᒃ ᐱᓇᓱᐊᒐᖃᕆᐊᓖᑦ 

ᑮᓇᐅᔭᓂᑦ ᐊᒥᓱᕈᕆᐊᖅᓯᓇᓱᓪᓗᑎᑦ ᑐᖔᓂᐅᙱᑦᑐᖅ ᐊᕐᕌᒍᑕᒫᑦ ᑮᓇᐅᔭᑦ ᐅᑎᖅᑎᑕᐅᔾᔪᑎᖏᑦ ᐃᒪᓐᓇᐅᖃᑦᑕᕐᓗᑎᑦ 4%. 
 

2.8 ᐊᑐᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᓕᕆᓐᓇᑉ ᐊᕐᕌᒍᐊᓂ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ 
ᑮᓇᐅᔭᓂᑦ ᐊᑐᕆᐊᓖᑦ ᑕᐃᑲᙵᑦ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᓂᒃ ᐊᒥᓲᓂᖏᑦ ᓇᓕᒧᓐᓂᖃᕐᓗᑎᑦ 4% 
ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ ᐊᑭᑐᔫᑎᓄᑦ ᓈᓴᖅᑕᐅᖃᑦᑕᕐᓗᑎᑦ ᒫᑦᓯ 31-ᖑᓕᕋᐃᑉᐸᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᑮᓇᐅᔭᓕᕆᓐᓇᑉ ᐊᕐᕌᒍᐊᓂ. ᑖᓐᓇ ᑕᐃᔭᐅᓯᒪᕗᖅ ᐅᖃᐅᑕᐅᓪᓗᓂ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ 
ᑮᓇᐅᔭᖃᕐᕕᖓᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᑎᑭᑕᐅᓇᓱᐊᕈᑎᖏᑦ.  

 
2.9 ᑕᒪᐃᓐᓂ ᐊᕐᕌᒍᑕᒫᑦ ᐃᖏᕐᕋᑎᑦᑎᓂᕐᒧᑦ ᐊᑭᓕᕆᐊᓕᖏᑦ ᑐᕌᖓᓲᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᓄᑦ 

ᐲᖅᑕᐅᖃᑦᑕᕆᐊᓖᑦ ᑕᐃᑲᙵᑦ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᑕ ᑮᓇᐅᔭᑦ ᐃᓯᖅᐸᓪᓕᐊᔪᖁᑎᖏᖕᓂ, ᐊᒻᒪᓗ 
ᐊᑭᓕᕆᐊᓖᑦ ᐊᑭᓕᓚᐅᖅᑎᓪᓗᒋᑦ ᐊᒥᓲᓂᖏᑦ ᑕᐃᔭᐅᓂᐊᓕᖅᑐᓂ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ 
ᐊᑭᓕᕆᐊᓖᑦ ᐊᑭᓕᖅᑕᐅᓚᐅᖅᑎᓪᓗᒋᑦ ᐊᒥᓲᓂᖏᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ. ᑕᒪᐃᓐᓂ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ 
ᑮᓇᐅᔭᖃᕐᕕᖓᐊᑭᓕᕆᐊᓖᑦ ᐊᑭᓕᓚᐅᖅᑎᓪᓗᒋᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᓈᓴᖅᑕᐅᓪᓗᑎᑦ    ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᑮᓇᐅᔭᓕᕆᓐᓇᑉ ᐊᕐᕌᒍᐊᓄᑦ ᓴᓂᕐᕙᖅᑕᐅᔭᕆᐊᓖᑦ ᐊᒻᒪᓗ ᐊᑭᓕᐅᑕᐅᓗᑎᑦ ᑖᒃᑯᓄᖓ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᖕᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᓕᕆᓐᓇᑉ ᐊᕐᕌᒍᖓᓄᑦ ᒪᓕᓪᓗᒋᓪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᑐᐊᒐᖓᑦ, ᐲᖅᑕᐅᓗᑎᑦ ᐊᒥᓲᓂᖏᑦ ᐃᖏᕐᕋᑎᑦᑎᓂᕐᒧᑦ ᐊᑭᖏᑦ 
ᑮᓇᐅᔭᖅᑐᕈᑎᒃᓴᕆᔭᐅᓂᐊᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᓕᕆᓐᓇᑉ ᐊᕐᕌᒍᐊᓄᑦ.  

 
2.10  ᐃᖏᕐᕋᑎᑦᑎᓂᕐᒧᑦ ᐊᑭᓕᕆᐊᓖᑦ ᖃᑦᑎᐅᒐᔭᕐᒪᖔᑦ ᐃᓱᒪᓕᐅᕈᑕᐅᔭᕆᐊᓖᑦ ᒪᓕᓪᓗᒋᑦ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ 

ᑮᓇᐅᔭᖃᕐᕕᖓ ᐃᖏᕐᕋᑎᑦᑎᓂᕐᒧᑦ ᐊᐅᓚᔾᔪᓯᖏᑦ.       
 

2.11 ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ ᐊᑭᓕᕆᐊᓖᑦ ᐊᑭᓕᖅᑕᐅᓚᐅᖅᑎᓪᓗᒋᑦ ᑮᓇᐅᔭᑦ ᐃᓯᖅᐸᓪᓕᐊᔪᖁᑎᖏᑦ 
ᖃᑦᑏᓐᓇᕈᖅᑎᑦᑎᔭᕆᐊᖃᙱᑦᑐᑦ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᑕ ᐊᑭᑐᔫᑎᓄᑦ ᐊᒥᓲᓂᖏᑦ ᑐᖔᓃᒋᐊᖃᕋᑎᑦ 
ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ ᑐᖔᓃᒋᐊᖃᙱᑕᖏᑦ ᐊᒥᓲᓂᖏᑦ. ᓱᖅᑯᐃᓇᑦᑎᐊᖁᓪᓗᒍ, ᑮᓇᐅᔭᑦ 
ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ ᑐᖔᓂᐅᔭᕆᐊᖃᙱᑦᑐᖅ ᐊᒥᓲᓂᖏᑦ ᑎᑭᑕᐅᓐᓂᕈᓂ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ 
ᑮᓇᐅᔭᖃᕐᕕᖓ ᐊᑭᓕᕆᐊᓖᑦ ᐊᑭᓕᓚᐅᖅᑎᓪᓗᒋᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᓴᓂᕐᕙᖅᑕᐅᔭᕆᐊᖃᙱᓚᑦ ᐅᕝᕙᓘᓐᓃᑦ 

ᐊᑭᓕᐅᑕᐅᓗᑎᑦ ᑭᓯᐊᓂᓕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ ᐊᑭᑐᔫᑎᓄᑦ ᐅᖓᑕᐅᔨᒍᓂ ᑮᓇᐅᔭᑦ 
ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ ᑐᖔᓂᐅᙱᑦᑐᖅ ᐊᒥᓲᓂᕆᒋᐊᓕᖏᑦ ᐊᒥᓲᓂᖏᖕᓂ. 

 
2.12  ᓇᓕᐊᑐᐃᓐᓇᑦ ᓴᓂᕐᕙᖅᑕᐅᓯᒪᙱᑦᑐᑦ ᐅᕝᕙᓘᓐᓃᑦ ᐊᑐᖅᑕᐅᓯᒪᙱᑦᑐᑦ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ 

ᑮᓇᐅᔭᖃᕐᕕᖓᐊᑭᓕᕆᐊᓖᑦ ᐊᑭᓕᖅᑕᐅᓚᐅᖅᑎᓪᓗᒋᑦ ᑮᓇᐅᔭᑦ ᐃᓯᖅᐸᓪᓕᐊᔪᖏᑦ ᐃᓚᓕᐅᔾᔭᐅᒐᔭᖅᐳᑦ ᓯᕗᓂᒃᓴᓂ 
ᓴᓂᕐᕙᖅᑕᐅᓛᕐᓗᑎᑦ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᓂᒃ ᐊᑭᓕᕆᐊᓖᑦ ᐊᑭᓕᖅᑕᐅᓚᐅᖅᑎᓪᓗᒋᑦ ᑮᓇᐅᔭᑦ 
ᐃᓯᖅᐸᓪᓕᐊᔪᖁᑎᖏᖕᓂ ᐊᑐᖅᑕᐅᒐᔭᕐᓗᑎᓪᓗ ᒪᓕᓪᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᐃᓯᖅᐸᓪᓕᐊᔪᑦ 
ᐊᑐᐊᒐᖓᓂᒃ.  

 
3. ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᑮᓇᐅᔾᔭᒃᓵᖑᓪᓗᑎᑦ  

3.1 ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᑮᓇᐅᔾᔭᒃᓵᑦ ᐃᒪᐃᑦᑑᒐᔭᖅᑐᑦ ᐃᑲᔫᑎᖏᑦ:  
a. ᑐᖔᓂᐅᙱᑦᑐᖅ 75% ᑕᒪᐃᓐᓂ ᓂᐅᕕᖅᑐᖃᓚᐅᖅᑎᓪᓗᒍ ᑮᓇᐅᔭᑦ ᐊᑭᓕᐅᑕᐅᔪᑦ ᐊᑭᓕᐅᑕᐅᓪᓗᑎᑦ 

ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᒪᓕᑦᑐᒋᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᖏᕈᑎᖏᑦ ᑮᓇᐅᔭᑦ 
ᑭᒡᓕᖃᕋᔭᙱᑦᑐᓪᓕ ᐊᑑᑕᐅᓂᒃᓴᖏᖕᓄᑦ ᐱᔾᔪᑎᒃᓴᖏᖕᓄᓪᓗ.  

b. ᑐᖔᓂᐅᙱᑦᑐᖅ 75% ᑕᒪᐃᓐᓂ ᐊᑭᓕᕆᐊᖃᓲᑦ, ᐊᓯᖏᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ, ᐊᒻᒪᓗ 
ᓂᐅᕕᖅᑐᖃᓚᐅᖅᑎᓪᓗᒍ ᑮᓇᐅᔭᑦ ᐊᑭᓕᐅᑕᐅᔪᑦ ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑕᐃᑲᙵᑦ 
ᓄᓇᕗᑦ ᑐᙵᕕᒃ ᑎᒥᖓᓂᒃ ᐃᓚᒋᔭᐅᓪᓗᓂ ᓄᓇᕗᑦ ᑐᙵᕕᒃ ᑎᒥᖓᑕ ᑮᓇᐅᔭᖃᕐᕕᒃᓴᖏᑦ ᑮᓇᐅᔭᑦ 
ᐃᓯᖅᐸᓪᓕᐊᔪᑦ ᐊᑐᐊᒐᖓᑦ.  

c. ᑕᒪᐃᓐᓂ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᐅᑎᕐᕕᐅᓂᖏᑦ ᑮᓇᐅᔭᓂᑦ ᐊᑐᓚᐅᖅᑎᓪᓗᒋᑦ 
ᐊᒥᓱᕈᕆᐊᖅᑕᐅᓇᓱᐊᕈᑎᖏᖕᓂᑦ. 

d. ᓇᓕᐊᑐᐃᓐᓇᑦ ᑮᓇᐅᔭᒃᑲᓐᓃᑦ, ᑮᓇᐅᔭᖃᕐᕕᒻᒥ ᑮᓇᐅᔭᖁᑎᒋᔭᐅᔪᑦ ᓇᓪᓕᐅᒃᑯᒫᖅᑕᐅᓯᒪᔪᑦ, ᐱᖁᑏᑦ, ᐊᒻᒪᓗ 
ᐊᓯᖏᑦ ᐱᖁᑎᐅᔪᑦ ᐱᔭᒥᓂᐅᓪᓗᑎᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᖕᓄᑦ ᖃᑯᑎᒃᑯᑦ ᐃᓱᒪᒋᔭᐅᓯᒪᓪᓗᑎᑦ 
ᑎᓕᔭᐅᔾᔪᑎᓕᐊᕆᔭᐅᓯᒪᓪᓗᑎᑦ ᑲᑎᒪᔨᓄᑦ ᐃᓕᔭᐅᓂᐊᖅᐳᑦ ᑕᐃᒃᑯᓄᖓ ᑐᖅᑯᖅᑕᐅᓯᒪᔪᑦ ᑮᓇᐅᔭᖃᕐᕕᐊᓄᑦ. 

 
4. ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᑐᖔᓂᐅᙱᑦᑐᖅ ᐊᒥᓲᓂᕆᒋᐊᓕᖏᑦ  

4.1 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐋᖅᑭᐅᒪᑎᑦᑎᔭᕆᐊᓖᑦ ᑐᖔᓂᐅᙱᑦᑐᖅ 85 ᒥᓕᐊᓐ ($85,000,000) (2022 
ᑮᓇᐅᔭᑦ ᐊᑭᖏᑦ ᒪᓕᓪᓗᒋᑦ) ᑮᓇᐅᔭᑦ ᑕᐃᑲᓂ ᑐᖅᑯᖅᑕᐅᓯᒪᔪᖁᑎᖏᖕᓂᑦ ᑮᓇᐅᔭᓂᑦ.  ᑐᖅᑯᖅᑕᐅᕙᓪᓕᐊᔪᑦ 
ᑮᓇᐅᔭᖃᕐᕕᖓᑕ ᑐᖔᓂᐅᙱᑦᑐᖅ ᐊᒥᓲᓂᕆᔭᕆᐊᓕᖏᑦ ᐋᖅᑭᒋᐊᖅᑕᐅᔭᕆᐊᓖᑦ ᐊᑭᑦᑐᕆᐊᖅᑐᖃᕐᓂᕈᓂ ᒪᓕᓪᓗᒋᑦ 
ᐊᑐᓂ ᐃᓱᐊᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᓕᕆᓐᓇᑉ ᐊᕐᕌᒍᐊᓂ ᖃᑦᑏᓐᓇᐅᓂᖅᓴᐅᓗᑎᑦ 2% (2%) 
ᐅᕝᕙᓘᓐᓃᑦ ᒫᓐᓇᓕᓴᐅᓛᖅ ᓂᐅᕕᖅᐸᑦᑐᑦ ᐊᑭᖏᑦ ᓇᓗᓇᐃᒃᑯᑕᖏᑦ ᓇᓗᓇᐃᖅᑕᐅᖁᓪᓗᒋᑦ ᖃᑦᑎᕌᕐᓂᖏᑦ 2022 
ᑮᓇᐅᔭᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ ᑮᓇᐅᔭᓕᕆᓐᓇᑉ ᐊᕐᕌᒍᐊᓄᑦ.  ᐊᑭᖏᑦ ᐊᕐᕌᒍᑕᒫᑦ ᐃᖏᕐᕋᑎᑦᑎᓂᕐᒧᑦ 
ᐊᑭᓕᕆᐊᓖᑦ ᓴᖅᑮᑎᑦᑎᒍᓐᓇᕋᔭᕐᒥᔪᑦ ᑕᐃᑲᓃᑦᑐᓂᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᐊᑭᑐᔫᑎᓄᑦ 
ᖃᑦᑏᓐᓇᐅᒋᐊᕐᓂᖅᓴᐅᑎᑦᑎᓕᕐᓗᑎᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᑐᖔᓂᐅᙱᑦᑐᖅ ᐊᒥᓲᓂᕆᒋᐊᓕᖏᑦ, ᑕᐃᒪᐃᓐᓂᕈᓂᓕ 
ᑐᖔᓃᒋᐊᖃᖅᑎᑦᑎᒐᔭᙱᓚᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᐊᑭᓕᕆᐊᓖᑦ ᐊᑭᓕᓚᐅᕐᓗᒋᑦ ᑮᓇᐅᔭᑦ ᐃᓯᖅᐸᓪᓕᐊᔪᓂᑦ 
ᑭᓯᐊᓂᓕ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᐊᑭᑐᔫᑎᓄᑦ ᐊᒥᓱᕈᕆᐊᕐᓂᕈᑎᑦ ᐊᒻᒪᓗ ᐅᖓᑕᐅᔨᓗᑎᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ 
ᑐᖔᓂᒋᐊᖃᙱᓐᓂᖏᑕ ᐊᒥᓲᓂᖏᑦ. 
 

5. ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᑐᖅᑯᖅᑕᐅᒐᓱᐊᖅᑐᖏᑦ  
5.1 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐊᑯᓂᐅᔪᒧᑦ ᑮᓇᐅᔭᓂᑦ ᑐᖅᑯᐃᒐᓱᐊᕈᑎᖏᑦ $150 ᒥᓕᐊᓐᓂᒃ ($150,000,000), 2022 

ᑮᓇᐅᔭᑦ ᐊᑭᖏᑦ ᒪᓕᓪᓗᒋᑦ. ᑮᓇᐅᔭᖃᕋᓱᐊᖃᑦᑕᕐᓂᐊᖅᑐᑦ ($150 ᒥᓕᐊᓐ ᑮᓇᐅᔭᑦ, 2022 ᑮᓇᐅᔭᖏᑦ ᒪᓕᓪᓗᒋ) 
ᑐᖅᑯᖅᑕᐅᓯᒪᔪᖁᑎᖏᖕᓂ ᑮᓇᐅᔭᖃᕐᕕᖓᓂᒃ. ᑖᓐᓇ ᑕᐃᔭᐅᓂᐊᓕᖅᑐᓂ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ 
ᑐᖅᑯᖅᑕᐅᓇᓱᐊᖅᑐᖁᑎᖏᑦ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐊᑯᓂᐅᔪᒧᑦ ᑐᖅᑯᕋᓱᐊᕆᐊᓕᖏᑦ 
ᑎᑭᑉᐹᓪᓕᕋᓱᐊᖏᓐᓇᕆᐊᓖᑦ 150 ᒥᓕᐊᓐ ᑮᓇᐅᔭᑦ (ᑖᒃᑯᐊ ᑮᓇᐅᔭᑦ ᑕᐃᑲᓂ 2022−ᒥ ᑮᓇᐅᔭᖁᑎᒋᔭᐅᓲᑦ ᐊᒥᓲᓂᖏᑦ 
ᒪᓕᓪᓗᒋᑦ) ᑕᐃᑲᓂ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ. ᑕᒪᓐᓇ ᑕᐃᔭᐅᓂᐊᖅᐳᖅ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᑐᖅᑯᖅᑕᐅᓇᓱᐊᖅᑐᑦ 
ᐱᓇᓱᐊᒐᕆᔭᑦ.  
 

5.2 ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ ᑐᖅᑯᖅᑕᐅᓇᓱᐊᖅᑐᑦ ᐊᒥᓲᓂᖏᑦ ᑎᑭᑕᐅᒍᑎᑦ, ᓇᓗᓇᐃᖅᑕᐅᓯᒪᓗᓂ ᐊᕐᕌᒍᑕᒫᑦ 
ᐅᓂᒃᑳᖓᓂᒃ, ᐊᑐᐊᒐᖅ ᐱᓕᕆᑦᑎᐊᓕᕋᓗᐊᕐᒪᖔᑕ ᕿᒥᕐᕈᓇᕈᑎᖓ ᑐᓂᔭᐅᔭᕆᐊᓕᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑕ 
ᑲᑎᒪᔨᖏᑕ ᑲᑎᒪᔨᖏᖕᓄᑦ ᑭᖑᓂᐊᓂ ᑮᓇᐅᔭᓕᕆᓐᓇᑉ ᐊᕐᕌᒍᐊᓂ.  

6. ᐊᑕᐅᓯᐊᕐᓗᑎᑦ ᓴᓂᕐᕙᐃᓂᖏᑦ 
6.1 ᓇᓕᐊᑐᐃᓐᓇᑦ ᐊᓯᐊ ᑎᑎᕋᖅᓯᒪᓂᖏᑦ ᑕᕝᕙᓂ ᐊᑐᐊᒐᕐᒥ ᑎᑎᕋᖅᓯᒪᙱᒃᑯᑎᓪᓕ, ᐊᑕᐅᓯᐊᕐᓗᑎᑦ ᓴᓂᕐᕙᐃᓂᖅ ᑮᓇᐅᔭᓂᑦ 

ᑕᐃᑲᙵᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᓂᑦ, ᑕᐃᒪᐃᒍᓐᓇᕋᔭᖅᑐᑦ ᑖᒃᑯᐊ ᑮᓇᐅᔭᖃᖅᑎᑕᐅᒃᑲᓐᓂᓕᖁᓪᓗᒋᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᑮᓇᐅᔭᖃᒃᑲᓐᓂᕐᓂᐊᕐᒪᑕ ᐱᕙᓪᓕᐊᔪᓕᕆᓂᕐᒧᑦ ᐊᔾᔨᒌᙱᓕᖅᑎᑦᑎᒍᑎᒃᓴᖏᖕᓄᑦ ᐱᓕᕆᐊᕐᓂᑦ 
ᓇᓗᓇᐃᔭᖅᑕᐅᓯᒪᓪᓗᑎᑦ ᑕᐃᑲᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᐃᓯᖅᐸᓪᓕᐊᔪᖁᑎᖏᑦ ᐊᑐᐊᒐᖓᓂᒃ.    
 

6.2 ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᓄᑦ ᑮᓇᐅᔾᔭᒃᓵᑦ ᐊᒻᒪᓗ/ᐅᕝᕙᓘᓐᓃᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᐊᑭᑐᔫᑎᓄᑦ 
ᓴᓂᕐᕙᖅᑕᐅᔪᓐᓇᖅᑐᑦ ᐊᒻᒪᓗ/ᐅᕝᕙᓘᓐᓃᑦ ᐊᐅᓪᓛᖅᑕᐅᓗᑎᑦ ᑕᐃᑲᙵᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᐃᒪᓐᓇ ᐊᑕᐅᓯᐊᕐᓗᑎᑦ 
ᓴᓂᕐᕙᐃᓂᖅ ᑮᓇᐅᔭᓂᑦ ᐱᕙᓪᓕᐊᔪᓕᕆᓂᖅ ᐊᔾᔨᒌᙱᑦᑐᒡᒍᑕᐅᓕᖁᓪᓗᒋᑦ ᐱᓕᕆᐊᕐᓄᑦ ᓇᓗᓇᐃᔭᖅᑕᐅᓯᒪᓪᓗᑎᑦ ᑕᒪᒃᑯᐊ 
ᑕᐃᑲᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᐃᓯᖅᐸᓪᓕᐊᔪᖁᑎᖏᑦ ᐊᑐᐊᒐᖓᓂᒃ. 
 

6.3 ᐊᑕᐅᓯᐊᕐᓗᑎᑦ ᓴᓂᕐᕙᐃᓂᖅ ᑮᓇᐅᔭᓂᑦ ᐅᖓᑕᐅᔨᔾᔮᙱᓚᑦ ᐃᓱᓕᕝᕕᖓᑦ ᑐᓂᐅᖅᑲᖅᑕᐅᔾᔪᑎᒃᓴᕆᒋᐊᓕᖏᑦᑕ ᐊᒥᓲᓂᖏᑦ 
10−ᐳᓴᓐᑎᐅᓗᒋᑦ (10%) ᑕᐃᑲᓂ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᐊᑭᑐᔫᑎᓄᑦ ᒪᓕᑦᑐᒋᑦ ᐊᑭᖏᑦ ᐊᒥᓲᓂᖏᑦᑕ ᑐᖅᑯᖅᑕᐅᓯᒪᔪᑦ 
ᑮᓇᐅᔭᑦ ᐊᑭᑐᔫᑎᓄᑦ ᓈᓴᖅᑕᐅᓯᒪᓪᓗᑎᑦ ᑕᐃᑲᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐅᓪᓗᒥᓕᓴᐅᓛᖑᔪᑦ 
ᑕᒻᒪᖅᓯᒪᔪᕐᓂᐊᖅᑕᐅᓯᒪᔪᖁᑎᖏᑦ ᑮᓇᐅᔭᑦ ᐅᓂᒃᑳᖏᑦ. 
 

6.4 ᐊᑕᐅᓯᐊᕐᓗᑎᑦ ᓴᓂᕐᕙᐃᓂᖅ ᑮᓇᐅᔭᓂᑦ ᖃᑦᑏᓐᓇᕈᕆᐊᖅᑎᑦᑎᒍᓐᓇᙱᓚᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᐊᑭᑐᔫᑎᓄᑦ 
ᑐᖔᓂᐅᙱᑦᑐᒧᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᑐᖔᓂᐅᙱᑦᑐᖅ ᐊᒥᓲᓂᕆᒋᐊᓕᖏᑦ.   
 

6.5 ᐊᑕᐅᓯᐊᕐᓗᑎᑦ ᓴᓂᕐᕙᐃᓂᖅ ᑮᓇᐅᔭᓂᑦ ᓇᓕᒧᓐᓂᖃᕆᐊᓖᑦ ᑖᒃᑯᓂᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᖃᓄᖅᑑᕈᑎᖏᑦ 
ᐊᒻᒪᓗ ᖃᓄᖅᑑᕈᑏᑦ ᐱᓇᓱᐊᒐᖏᑕ.  
 

6.6  ᐊᑕᐅᓯᐊᕐᓗᑎᑦ ᓴᓂᕐᕙᐃᓂᖅ ᑮᓇᐅᔭᓂᑦ ᒪᓕᒋᐊᓖᑦ ᑕᒪᐃᓐᓂ ᐊᓯᖏᖕᓂᑦ ᑎᑎᕋᖅᓯᒪᐅᖅᑐᖁᑎᖏᖕᓂᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᑮᓇᐅᔭᑦ ᐃᓯᖅᐸᓪᓕᐊᔪᖁᑎᖏᑦ ᐊᑐᐊᒐᖓᓂᒃ.  

 
6.7 ᐊᑕᐅᓯᐊᕐᓗᑎᑦ ᓴᓂᕐᕙᐃᓂᖅ ᑮᓇᐅᔭᓂᑦ ᐊᖏᖅᑕᐅᔭᕆᐊᓖᑦ ᑐᖔᓂᐅᙱᑦᑐᖅ 75% ᑕᒪᐃᓐᓄᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑕ ᑲᑎᒪᔨᖏᖕᓄᑦ.  
 

6.8 ᐊᑕᐅᓯᐊᕐᓗᑎᑦ ᓴᓂᕐᕙᐃᓂᖅ ᑮᓇᐅᔭᓂᑦ ᑕᐃᒪᐃᒍᓐᓇᖅᑐᑦ ᑭᓯᐊᓂ ᐊᕐᕌᒍᑦ ᑎᓴᒪᑦ ᓇᓪᓕᕋᐃᑉᐸᑕ ᐱᒋᐊᕐᓗᒋᑦ 
ᑮᓇᐅᔭᓕᕆᓐᓇᑉ ᐊᕐᕌᒍᐊᓂ ᐱᒋᐊᕐᓗᑎᑦ ᐄᐳᕈᓪ 1st, 2023.  

 
7. ᐊᐅᓚᑦᑎᓂᖅ 
7.1 ᒪᓕᑦᑕᐅᓂᖓ ᑖᔅᓱᒪᑉ ᐊᑐᐊᒐᑉ ᑲᒪᒋᔭᐅᔭᕆᐊᓕᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑕ ᑲᑎᒪᔨᖏᑕ ᑲᑎᒪᔨᖏᖕᓄᑦ. 

 
7.2 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑕ ᑲᑎᒪᔨᖏᑕ ᑲᑎᒪᔨᖏᑦ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑦ ᑲᒪᑦᑎᐊᕐᓗᑎᑦ ᐅᐊᑦᑎᔭᕆᐊᓖᑦ 

ᐊᐅᓚᑕᐅᓂᖓᓂᒃ ᐊᒻᒪᓗ ᑮᓇᐅᔭᑦ ᐊᒥᓱᕈᕆᐊᖅᑕᐅᓇᓱᐊᕐᓂᖏᖕᓂᑦ ᐊᒥᓱᕈᕆᐊᖅᑕᐅᓇᓱᐊᕈᑎᖏᖕᓗ ᑮᓇᐅᔭᑦ 
ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᓂᒃ ᐃᓄᒃ ᑲᒪᑦᑎᐊᓲᖅᑎᑐᑦ ᑕᐃᒪᐃᒃᑲᔭᕐᒪᑦ ᐊᒻᒪᓗ ᓈᒻᒪᑦᑐᒃᑯᑦ ᖃᓄᐃᓕᐅᕈᑎᖃᕐᓗᑎᑦ 
ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ ᑐᖅᑯᖅᑕᐅᓇᓱᐊᕈᑎᖏᑦ ᑎᑭᑕᐅᒐᔭᕐᒪᑕ ᑭᖑᕙᓗᐊᙱᑦᑐᒃᑯᑦ 
ᐅᖃᐅᔾᔨᒋᐊᕈᑎᖏᑦ ᑮᓇᐅᔭᑦ ᐊᒥᓱᕈᖅᑕᐅᓇᓱᐊᕐᓂᖏᖕᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᒪᓕᓪᓗᒋᑦ ᐊᒻᒪᓗ 
ᑮᓇᐅᔭᖃᑦᑎᐊᓕᖁᓪᓗᒍ ᐊᐅᓚᑦᑎᔨᖓᑦ.  

 
7.3 ᖃᖓᓕᒫᑦᑎᐊᒃᑯᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ, ᐊᐅᓚᑦᑎᔩᑦ ᑲᑎᒪᔨᖏᑦ ᐊᒻᒪᓗ ᑐᑭᒧᐊᑦᑎᑦᑎᔨ 

ᐱᓯᒪᑦᑎᖃᑦᑕᕆᐊᓖᑦ ᐊᒻᒪᓗ ᑕᑎᖃᕐᓗᑎᑦ ᐅᖃᐅᔾᔨᒋᐊᕈᑎᖏᖕᓂᑦ ᐊᒻᒪᓗ ᖃᐅᔨᒪᓂᖏᖕᓂᑦ ᑕᑎᖃᕐᓗᑎᑦ ᑮᓇᐅᔭᑦ 
ᐊᒥᓱᕈᕆᐊᖅᑕᐅᒐᓱᐊᕐᓂᐊᕐᓗᑎᑦ ᐊᑐᖅᑕᐅᔪᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᐊᓛᖏᑦ ᐊᒻᒪᓗ ᑮᓇᐅᔭᖃᑦᑎᐊᖏᓐᓇᓂᕐᒧᑦ 
ᐊᐅᓚᑦᑎᔨᑉ, ᐊᒻᒪᓗ ᑲᒪᒋᐊᖃᙱᓚᑦ ᐅᕝᕙᓘᓐᓃᑦ ᐊᑭᓕᕆᐊᖃᓕᖅᑎᑦᑎᑕᐅᖃᑦᑕᔾᔮᙱᑦᑐᑦ ᐃᓱᒪᓕᐅᖅᑐᒥᓂᐅᑎᓪᓗᒋᑦ 
ᑕᑎᖃᕐᓗᑎᑦ ᐅᖃᐅᔾᔨᒋᐊᕈᑎᖏᖕᓂᑦ ᐊᒻᒪᓗ ᐊᔪᙱᑕᖏᖕᓂᑦ ᒪᓕᓐᓂᕈᑎᑦ ᑕᐃᒃᑯᐊ ᑮᓇᐅᔭᑦ ᐊᒥᓱᕈᕆᐊᖅᑕᐅᒐᓱᐊᕐᓂᐊᕐᓗᑎᑦ 
ᐊᑐᖅᑕᐅᔪᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᐊᓛᖏᑦ ᐊᒻᒪᓗ ᑮᓇᐅᔭᖃᑦᑎᐊᖏᓐᓇᓂᕐᒧᑦ ᐊᐅᓚᑦᑎᔨᑉ. 

7.4 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑕ ᑲᑎᒪᔨᖏᑦ ᐱᔪᓐᓇᐅᑎᒥᓂᒃ ᑐᓂᓯᒍᓐᓇᖅᑐᑦ ᑎᓕᓯᓗᑎᑦ ᐊᐅᓚᑦᑎᔩᑦ ᑲᑎᒪᔨᖏᖕᓄᑦ 
ᐅᖃᖅᓯᒪᓂᖏᑦ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ ᐊᒥᓱᕈᕆᐊᖅᑕᐅᒐᓱᐊᕐᓂᖓᑕ ᐊᑐᐊᒐᖓᑦ ᒪᓕᓪᓗᒍ 
ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᓂᖏᖕᓄᑦ ᐃᖏᕐᕋᑎᑦᑎᒍᓰᑦ ᐊᐅᓚᔾᔪᓯᖏᑦ.   

 
7.5 ᐊᐅᓚᑦᑎᔩᑦ ᑲᑎᒪᔨᖏᑦ ᐱᓕᕆᐊᒃᓴᒥᓂᒃ ᑐᓂᐅᖅᑲᐃᔪᓐᓇᕐᒥᔪᑦ ᐃᓚᖏᖕᓂᑦ ᐱᔪᓐᓇᐅᑎᒥᓂᒃ ᑕᐃᔅᓱᒧᖓ ᑐᑭᒧᐊᑦᑎᑦᑎᔨᖓᓄᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᖕᓂ ᐅᖃᖅᓯᒪᓂᖏᑦ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐃᖏᕐᕋᑎᑦᑎᓂᕐᒧᑦ ᐊᐅᓚᔾᔪᓯᖏᑦ 
ᐅᖃᖅᓯᒪᓪᓗᑎᑦ. 

7.6 ᑮᓇᐅᔭᑦ ᐊᒥᓱᕈᖅᑎᑕᐅᒐᓱᐊᕐᓂᖏᖕᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᐊᓛᖏᑦ ᐊᐅᓚᓂᖃᕐᓂᐊᕐᒪᑕ ᒪᓕᑦᑐᒍ ᑖᓐᓇ ᐊᑐᐊᒐᖅ, 
ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᐊᒥᓱᕈᖅᑎᑕᐅᒐᓱᐊᖅᑐᑦ ᐊᑐᐊᒐᖓᑦ, ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᐃᖏᕐᕋᑎᑕᐅᓂᖏᖕᓄᑦ 
ᐊᐅᓚᑎᑦᑎᒍᓯᖏᑦ ᐊᒻᒪᓗ ᓇᓕᐊᑐᐃᓐᓇᑦ ᖃᓄᐃᓕᐅᕈᑕᐅᓂᐊᖅᑐᑦ ᓇᓗᓇᐃᔭᖅᓯᒪᓂᖏᑦ ᐊᖏᖅᑕᐅᓯᒪᔭᕆᐊᖃᕐᒥᔪᑦ 
ᑲᑎᒪᔨᓄᑦ ᑕᐃᒃᑯᓄᖓ ᑮᓇᐅᔭᑦ ᐊᒥᓱᕈᖅᑎᑕᐅᒐᓱᐊᕐᓂᖏᖕᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᐊᓛᖏᖕᓄᑦ ᐊᔾᔨᖃᙱᓐᓂᕋᐃᒻᒪᑕ 
ᑕᒪᐃᓐᓂ ᐊᑐᐊᒐᕐᓂᑦ ᐊᒻᒪᓗ ᐊᐅᓚᑦᑎᒍᓯᕐᓂᑦ. 

7.6 ᑎᑎᕋᖅᓯᒪᓂᖏᑦ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᓂ ᐊᒥᓱᕈᕆᐊᖅᑎᑦᑎᓇᓱᓐᓂᕐᒧᑦ ᐊᑐᐊᒐᖓᓂᒃ, ᑮᓇᐅᔭᑦ 
ᑐᖅᑯᖅᑕᐅᕙᓪᓕᐊᔪᑦ ᐃᖏᕐᕋᑎᑦᑎᓂᕐᒧᑦ ᐊᐅᓚᑦᑎᒍᓯᖏᑦ, ᐊᒻᒪᓗ ᓇᓕᐊᑐᐃᓐᓇᑦ ᐊᑐᐊᒐᑦ ᐅᕝᕙᓘᓐᓃᑦ ᐊᐅᓚᔾᔪᓯᖏᑦ 
ᐋᖅᑭᒃᑕᐅᔪᑦ ᑭᖑᓂᐊᒍᑦ ᑖᔅᓱᒪᑉ ᐊᑐᐊᒐᑉ ᐊᔾᔨᖃᙲᓐᓇᕆᐊᖃᙱᓚᑦ ᐅᕝᕙᓘᓐᓃᑦ ᐊᓯᔾᔨᖅᑕᓗᐊᖅᓯᒪᒋᐊᖃᙱᓚᑦ ᑖᔅᓱᒧᖓ 
ᐊᑐᐊᒐᕐᒧᑦ. 

 
8. ᓴᖅᑭᔮᕐᔫᒥᔪᒃᑯᑦ ᑲᒪᒋᐊᖃᕐᓂᖏᑦ 

 
8.1 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᖃᐅᔨᒪᑦᑎᐊᑎᑦᑎᓂᐊᖅᐳᑦ ᑖᒃᑯᐊ ᑕᒪᐃᓐᓂ ᐱᔭᐅᔭᕆᐊᓕᓕᒫᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ 

ᑎᑎᖅᑲᖁᑎᖏᑦ ᐊᒻᒪᓗ ᑎᑎᕋᖅᑕᐅᓂᖏᑦ ᐱᓯᒪᔭᐅᑦᑎᐊᕋᓗᐊᕐᒪᖔᑕ, ᐱᖃᓯᐅᑎᓪᓗᒋᑦ ᐅᖃᓕᒫᒐᑦ ᑎᑎᖅᓯᕕᐅᓲᑦ 
ᑮᓇᐅᔭᖃᕐᕕᐅᔪᓄᑦ ᑕᒪᐃᓐᓂ ᑮᓇᐅᔭᑦ ᐊᒥᓲᓂᖏᑦ ᐱᔭᐅᓐᓂᕋᐃᒻᒪᑕ ᐊᑐᖅᑕᐅᒐᐃᒻᒪᑕᓗ, ᐊᒻᒪᓗ ᓇᓕᐊᑐᐃᓐᓇᑦ ᐊᓯᖏᑦ 
ᐊᑐᖅᑕᐅᔪᑦ ᑮᓇᐅᔭᑦ ᐊᑦᑐᐃᓂᖃᓲᑦ ᑮᓇᐅᔭᖁᑎᒋᔭᐅᔪᑦ ᖃᓄᐃᓕᐅᓕᕐᓂᖏᖕᓂᑦ ᑖᒃᑯᓄᖓ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᖕᓄᑦ ᐃᓱᒪᓕᐅᖅᑎᓪᓗᒋᑦ ᐊᑐᓕᖅᑎᑕᐅᓂᐊᕐᓂᖓᓂᒃ ᐱᔾᔪᑎᖓ ᐊᒻᒪᓗ ᐱᓇᓱᐊᒐᖏᑦ ᑖᔅᓱᒪᑉ ᐊᑐᐊᒐᑉ.  
 

8.2 ᑕᒪᐃᓐᓂ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᐅᖃᓕᒫᒐᖏᑦ ᐊᒻᒪᓗ ᑎᑎᖅᓯᕕᖏᑦ ᓄᓇᕗᕗᒻᒦᑦᑕᕆᐊᓖᑦ ᐊᐅᓚᑦᑎᔩᑦ ᑲᑎᒪᔨᖏᑦ 
ᑎᓕᓯᔾᔪᑎᖏᑦ ᒪᓕᓪᓗᒋᑦ. 

8.3 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᖃᓯᐅᔾᔨᓂᐊᖅᐳᑦ ᐊᕐᕌᒍᑕᒫᑦ ᐅᓂᒃᑳᓕᐊᖏᖕᓂᑦ ᓇᓗᓇᐃᔭᖅᑕᐅᓯᒪᓂᖏᖕᓂᑦ 
ᐊᐅᓚᑕᐅᓂᖏᑕ, ᓴᓂᕐᕙᐃᓂᖏᑕ ᐊᒻᒪᓗ ᐊᑐᖅᑕᐅᓂᖏᑕ ᑕᒪᐃᓐᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ 
ᑐᖅᑯᖅᓯᒪᔭᖏᑦ ᑮᓇᐅᔭᑦ ᐃᓯᖅᐸᓪᓕᐊᔪᓂᑦ ᑎᑎᕋᖅᑕᐅᔭᕆᐊᖃᓲᖑᒋᐊᓖᓪᓗ ᑐᑭᓯᔭᒃᓴᐅᓴᕋᐃᓪᓗᑎᑦ ᐅᖃᐅᓯᖏᑦ 
ᑕᐃᒪᐃᒍᓐᓇᕐᓂᓕᒫᓂ ᒪᓕᓪᓗᒋᑦ.  

 
8.4 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐊᕐᕌᒍᑕᒫᑦ ᐅᓂᒃᑳᓕᐊᖏᑦ ᓴᒃᑯᑕᐅᔭᕆᐊᓖᑦ ᐃᓄᑐᐃᓐᓇᕐᓄᑦ ᑕᑯᒃᓴᐅᑎᑕᐅᓗᑎᑦ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᑕ ᐃᑭᐊᖅᑭᕕᖓᓂ ᐊᒻᒪᓗ ᓇᓕᐊᓐᓂᑐᐃᓐᓇᖅ ᐊᓯᐊᑎᒍᑦ ᑐᓴᖅᑑᒃᑯᑦ ᑕᐃᒪᐃᑕᐅᒋᐊᖃᕋᓱᒋᒍᑎᑦ 
ᐅᕝᕙᓘᓐᓃᑦ ᑕᐃᒪᐃᖁᔨᒍᑎᑦ ᐊᐅᓚᑦᑎᔩᑦ ᑲᑎᒪᔨᖏᑦ. 

 
8.5 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐊᕐᕌᒍᑕᒫᑦ ᐅᓂᒃᑳᓕᐊᖏᑦ ᐱᖃᓯᐅᔾᔨᓂᐊᖅᑐᑦ, ᑐᖔᓂᐅᙱᑦᑐᖅ, ᐅᑯᓂᖓ 

ᑐᑭᓯᒋᐊᕈᑎᖏᑦ ᐱᔾᔪᑎᓖᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᓯᒪᔭᖏᑦ:  
a) ᓇᐃᓈᖅᓯᒪᔪᓂᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᑮᓇᐅᔭᖃᑎᖏᑦᑕ ᖃᓄᐃᓕᖓᓂᖏᑦ ᓇᓗᓇᐃᔭᖅᓯᒪᓪᓗᑎᑦ 

ᐅᓪᓗᒥᓕᓴᐅᓛᖑᔪᓂᑦ ᑕᒻᒪᖅᓯᒪᔪᕐᓂᐊᖅᑕᐅᓯᒪᔪᓂᑦ ᑮᓇᐅᔭᑦ ᐅᓂᒃᑳᖏᖕᓂᑦ ᐊᒻᒪᓗ ᐅᓂᒃᑳᕐᓂᑦ 
ᓇᓗᓇᐃᔭᑦᑎᐊᖅᓯᒪᔪᑯᓘᓗᑎᑦ ᐅᓂᒃᑳᑦ ᐊᑐᐃᓐᓇᐅᒪᑎᑕᐅᓗᑎᑦ  ᑕᒪᐃᓐᓄᑦ ᐃᓚᒋᔭᐅᔪᓄᑦ1 ᑖᒃᑯᓄᖓ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᖕᓄᑦ ᑐᒃᓯᕌᕆᔭᐅᓕᕋᐃᑉᐸᑕ ᑐᓂᔭᐅᖃᑦᑕᕐᓗᑎᑦ;  

 
1 ᐊᔾᔨᖃᖅᑐᑎᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᒪᓕᒐᕋᓛᖏᑦ (ᓈᓴᐅᑎᓕᒃ 5) ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ “ᐃᓚᒋᔭᐅᔪᖁᑎᖏᑦ” 
ᑐᑭᓕᒃ ᑕᒪᐃᓐᓂ “ᐃᓚᒋᔭᐅᔪᑦ” (ᐊᓯᐊᒍᑦ ᑕᒪᓐᓇ ᐅᖃᐅᓯᕆᓗᒍ, ᑕᒪᐃᓐᓂ ᐊᑎᓕᐅᖅᑕᐅᖃᑕᐅᓯᒪᔪᑦ ᐅᑭᐅᓖᑦ 16 ᕿᑭᖅᑖᓗᖕᒥᐅᑕᐅᔪᑦ 
ᐊᕐᕌᒎᓚᐅᖅᑐᒥ) ᐊᒻᒪᓗ ᑕᒪᐃᓐᓂ “ᓂᕈᐊᕈᓐᓇᖅᑐᑦ ᐃᓚᒋᔭᐅᔪᑦ” (ᐊᓯᐊᒍᑦ ᑕᒪᓐᓇ ᐅᖃᐅᓯᕆᓗᒍ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᑲᑎᒪᔨᖏᑦ). 

b) ᐅᓂᒃᑳᑦ ᐊᒥᓲᓂᖏᑦ ᑮᓇᐅᔭᑦ ᐅᕝᕙᓘᓐᓃᑦ ᐊᓯᖏᑦ ᐱᖁᑏᑦ ᐱᔭᒥᓂᐅᔪᑦ ᑖᒃᑯᓄᖓ ᑐᖅᑯᖅᑕᐅᓯᒪᔪᑦ ᑮᓇᐅᔭᖁᑎᓄᑦ 
ᒪᓕᑦᑐᒋᑦ ᐊᑐᓂ ᑮᓇᐅᔭᑦ ᐃᓯᖅᐸᓪᓕᐊᔪᖁᑎᓃᙶᖅᑐᑦ ᑕᐃᑲᓂ ᐊᑯᓂᐅᓂᖓᓂᒃ ᑎᑎᖅᑕᐅᓯᒪᓗᑎᑦ;  

c) ᐅᓂᒃᑳᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᓂᑦ ᐊᑐᖅᑕᒥᓂᖏᑦ ᐊᒥᓱᕈᖅᑎᑦᑎᓇᓱᐊᕐᓗᑎᑦ ᐱᖃᓯᐅᑎᓪᓗᒋᑦ 
ᐅᖃᓕᒫᑦ ᐊᑭᖏᑦ ᐊᒻᒪᓗ ᑮᓇᐅᔭᑦ ᖃᑦᑎᕌᕐᓂᕋᖅᑕᐅᓕᕐᓂᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᓕᒫᖅᑐᒋᑦ 
ᑮᓇᐅᔭᑦ ᐊᑐᖅᑕᒥᓂᖏᑦ ᐊᒥᓱᕈᖅᑎᑦᑎᓇᓱᐊᖅᑎᓪᓗᒋᑦ ᐱᒋᐊᖅᑐᒋᑦ ᐊᒻᒪᓗ ᐃᓱᓕᑦᑎᑦᑐᒍ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᑮᓇᐅᔭᓕᕆᓐᓇᑉ ᐊᕐᕌᒍᐊᓄᑦ;  

d) ᓇᐃᓈᖅᓯᒪᔪᓂᑦ ᑕᒪᐃᓐᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᐊᑐᖅᑕᒥᓂᖏᑦ ᐊᒥᓱᕈᖅᑎᑦᑎᓇᓱᐊᓛᖅᑎᓪᓗᒋᑦ 
ᖃᓄᐃᓕᐅᕐᓂᑯᒥᓂᖏᑦ ᑕᐃᑲᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᓕᕆᓐᓇᑉ ᐊᕐᕌᒍᐊᓄᑦ;  

e) ᐊᔾᔨᒌᙱᓐᓂᖏᑦ ᖃᐅᔨᓵᖑᓯᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᐊᑐᖅᑕᒥᓂᖏᑦ ᐊᒥᓱᕈᖅᑎᑦᑎᒐᓱᐊᕐᓗᑎᑦ 
ᖃᓄᐃᓕᐅᖅᓯᒪᓕᕐᓂᖏᑦ ᐱᓇᓱᐊᒐᕐᓅᖓᐅᕐᓗᒋᑦ ᑖᔅᓱᒧᖓ ᐊᑐᐊᒐᕐᒧᑦ ᐊᒻᒪᓗ ᑖᒃᑯᐊ ᐊᔾᔨᒌᙱᓐᓂᖏᑦ ᐊᑐᕐᒥᓗᒋᑦ 
ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᐊᒥᓱᕈᖅᑎᑕᐅᒐᓱᐊᖅᑐᑦ ᐊᑐᐊᒐᖓᑦ ᖃᐅᔨᓵᖑᓯᒪᓪᓗᑎᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᑮᓇᐅᔭᑦ ᐊᑐᖅᑕᐅᓯᒪᔪᑦ ᐊᒥᓱᕈᖅᑎᑕᐅᓇᓱᐊᕐᓗᑎᑦ ᐅᖃᐅᔾᔨᒋᐊᖅᑎᖏᑦᑕ ᑲᑎᒪᔨᐊᓛᖏᑦ; 

f) ᓇᓚᐅᒃᑖᖅᑕᐅᓯᒪᔪᑦ ᑎᑎᖅᓯᒪᓗᒋᑦ ᖃᖓᒃᑰᖓᓂᖏᑦ ᐊᓂᒍᖅᐸᓪᓕᐊᓂᖏᖕᓄᑦ ᑎᑭᑕᐅᓗᑎᑦ ᑮᓇᐅᔭᑦ ᑐᖅᑯᖅᑕᐅᓯᒪᔪᑦ 
ᐊᑭᑐᔫᑎᓄᑦ ᐱᓇᓱᐊᒐᖏᑦ ᑐᖅᑯᐃᔾᔪᑕᐅᒐᓱᐊᖅᑐᑦ ᖃᐅᔨᓵᖑᓪᓗᑎᑦ ᑮᓇᐅᔭᓂᑦ ᐊᒥᓱᕈᖅᑎᑦᑎᒐᓱᐊᕐᓗᑎᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᐊᓛᖏᖕᓄᑦ;  

g) ᓇᓕᐊᑐᐃᓐᓇᑦ ᐊᓯᖏᑦ ᑐᑭᓯᒋᐊᕈᑏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ ᐅᑉᐱᕆᔭᖏᑦ 
ᖃᐅᔨᔭᐅᒍᒪᒐᔭᖅᑑᓗᒋᑦ ᐃᓚᒋᔭᐅᔪᖁᑎᖏᖕᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ (ᐊᓯᐊᒍᑦ ᑕᒪᓐᓇ ᐅᖃᐅᓯᕆᓗᒍ, 
ᑕᐃᒃᑯᐊ ᐊᑎᓕᐅᖅᑕᐅᖃᑕᐅᓯᒪᔪᑦ ᓄᓇᑖᕈᑎᒧᑦ) ᐊᒻᒪᓗ ᐃᓄᑐᐃᓐᓇᕐᓄᑦ.  

9. ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᖃᓄᐃᓕᐅᓕᕐᓂᖏᑦ ᕿᒥᕐᕈᓇᒃᑕᐅᓂᖏᑦᑐ  
9.1 ᑮᓇᐅᔭᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᖃᕐᕕᖓᑦ ᖃᓄᐃᓕᐅᕈᑕᐅᓕᕐᒪᖔᖅ ᕿᒥᕐᕈᓇᒃᑕᐅᓯᒪᓂᖓ ᑐᓂᔭᐅᔭᕆᐊᓕᒃ ᑕᒪᐃᓐᓂ 

ᑎᓴᒪᑦ (4) ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᓕᕆᓐᓇᑉ ᐊᕐᕌᒍᖏᖕᓄᑦ. ᓴᖅᑭᖅᓯᒪᔪᑦ ᐊᑐᓕᖁᔭᐅᓯᒪᔪᓪᓗ 
ᓯᕗᓪᓕᖅᐹᖓᖕᓂᒃ ᕿᒥᕐᕈᓇᒃᑕᐅᓂᖓᓂᒃ ᑐᓂᔭᐅᔭᕆᐊᓕᒃ ᐅᖓᑖᓂᐅᙱᑦᑐᖅ ᒫᑦᓯ 31, 2028. ᐅᖃᐅᑕᐅᓯᒪᒐᓗᐊᖅᑎᓪᓗᒋᑦ 
ᑕᒪᒃᑯᐊ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᖃᕐᕕᖓ ᖃᓄᐃᓕᐊᕐᓂᖃᓕᕐᒪᖔᖅ 
ᕿᒥᕐᕈᓇᒃᑕᐅᓂᖓ ᑭᒡᓕᖃᕆᐊᑐᙱᓚᖅ ᑎᓴᒪᑦ ᐊᕐᕌᒍᑦ ᐊᓂᒍᕋᐃᑉᐸᑕ ᐊᒻᒪᓗ ᖃᖓᑐᐃᓐᓇᑦᑎᐊᒃᑯᑦ ᑮᓇᐅᔭᑦ 
ᑐᖅᑯᖅᑕᐅᓯᒪᓂᖏᑦ ᖃᓄᐃᓕᐅᓕᕐᒪᖔᖅ ᕿᒥᕐᕈᓇᒃᑕᐅᔪᓐᓇᖅᑐᑦ ᐅᕝᕙᓘᓐᓃᑦ ᕿᒥᕐᕈᓇᒃᑕᐅᓗᓂ ᖃᓄᐃᓕᐅᓕᕐᓂᖓ 
ᑮᓇᐅᔭᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᖃᕐᕕᖓ. 

9.2 ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᖃᓄᐃᓕᐅᓕᕐᓂᖏᖕᓄᑦ ᕿᒥᕐᕈᓇᒃᑕᐅᕙᑉᐳᑦ ᖃᐅᔨᓴᖅᑕᐅᖁᓪᓗᒋᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᐊᐅᓚᑎᑦᑎᓂᕆᔭᖏᑦ ᑲᔪᓯᓂᖃᑦᑎᐊᕋᓗᐊᕐᒪᖔᕐᒥᒃ ᐊᑐᓕᖅᑎᑕᐅᑎᓪᓗᒍ ᑖᓐᓇ ᐊᑐᐊᒐᖅ ᓇᓗᓇᐃᖅᓯᓗᑎᑦ 
ᐃᖏᕐᕋᑎᑦᑎᓂᕐᒧᑦ ᐋᖅᑭᒋᐊᖅᑕᐅᔭᕆᐊᖃᕈᑎᖏᑦ ᐅᕝᕙᓘᓐᓃᑦ ᑕᑯᔭᐅᔪᒪᒐᔭᖅᑐᑦ ᐱᐅᓯᕚᓪᓕᖁᓪᓗᒋᑦ ᐊᐅᓚᓂᖃᑦᑎᐊᕐᓂᖏᑦ 
ᐊᐅᓚᑕᐅᓂᖓᑕ ᐊᒻᒪᓗ ᐃᖏᕐᕋᑎᑕᐅᓂᖓ ᑖᓐᓇ ᐊᑐᐊᒐᖅ.  

9.3 ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᖃᓄᐃᓕᐅᓕᕐᓂᖏᖕᓄᑦ ᕿᕐᒥᕈᓇᒃᑕᐅᓯᒪᓂᖓ ᐱᖃᓯᐅᔾᔨᔭᕆᐊᓕᒃ ᕿᒥᕐᕈᔭᐅᒻᒥᓗᓂ 
ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᐊᒥᓱᕈᖅᑎᑕᐅᒐᓱᐊᖅᑐᑦ ᐊᑐᐊᒐᖓᑦ ᐊᒻᒪᓗ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᑉ 
ᐃᖏᕐᕋᑎᑕᐅᓂᖓᓄᑦ ᐊᐅᓚᑎᑦᑎᒍᓯᖏᑦ. 

9.4 ᓇᓗᓇᕈᓐᓃᑦᑎᐊᒃᑲᓐᓂᖁᓪᓗᒍ, ᓇᓕᐊᑐᐃᓐᓇᑦ ᐊᓯᔾᔨᖅᑐᑦ ᐋᖅᑭᒋᐊᖅᑕᐅᔪᓪᓘᓐᓃᑦ ᐊᐅᓚᑕᐅᓂᖓᑕ ᐃᖏᕐᕋᑎᑕᐅᓂᖓᓗ 
ᑕᕝᕙᓂ ᐊᑐᐊᒐᕐᒥ, ᐱᖃᓯᐅᑎᓪᓗᒋᑦ, ᑭᒡᓕᒋᔭᐅᙱᒃᑲᓗᐊᕐᓗᑎᑦ, ᓇᓕᐊᑐᐃᓐᓇᑦ ᐊᓯᔾᔨᖅᑕᐅᔪᑦ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᔪᑦ 
ᐃᖏᕐᕋᑎᑦᑎᓂᕐᒧᑦ ᐊᐅᓚᔾᔪᓯᖏᑦ ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ  ᑲᑐᔾᔨᖃᑎᒌᖏᖕᓄᑦ ᒪᓕᒋᐊᖃᙱᑎᑦᑎᔪᑦ 
ᐊᕕᑦᑐᖅᓯᒪᓂᐊᑕ 11 ᒪᓕᑦᑐᒍ ᑕᕝᕙᓂ ᐊᑐᐊᒐᕐᒥᒃ.           

 
10. ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᑮᓇᐅᔭᓕᕆᓂᕐᒧᑦ ᐱᓇᓱᐊᖅᑕᐅᓂᖏᑦ ᕿᒥᕐᕈᓇᒃᑕᐅᓂᖏᑦ  

10.1  ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᑮᓇᐅᔭᓕᕆᓂᕐᒧᑦ ᐱᓇᓱᐊᒐᖏᑦ ᕿᒥᕐᕈᓇᒃᑕᐅᔭᕆᐊᓖᑦ ᑖᒃᑯᐊ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ 
ᐊᑭᑐᔫᑎᓄᑦ ᑎᑭᑦᑎᓐᓂᕈᑎᑦ ᑐᖅᑯᖅᑕᐅᓇᓱᐊᖅᑐᑦ ᐊᑭᑐᔫᑎᓄᑦ ᓴᓂᕐᕙᖅᑕᐅᒐᓱᐊᖅᑐᑦ ᐱᓇᓱᐊᒐᖏᑦ 
ᕿᒥᕐᕈᓇᒃᑕᐅᖁᓪᓗᒋᑦ ᐊᒻᒪᓗ ᐋᖅᑭᒋᐊᖅᑕᐅᖁᓪᓗᒋᑦ ᑐᖅᑯᖅᑕᐅᓯᓴᔪᑦ ᐊᑭᑐᔫᑎᓄᑦ ᑐᖔᓂᐅᙱᑦᑐᑦ ᐊᒥᓲᓂᖏᑦ 
ᐊᒻᒪᓗ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᓴᓂᕐᕙᖅᑕᐅᒐᓱᐊᖅᑐᑦ ᐱᓇᓱᐊᒐᖓᑦ.  
 

10.2  ᓱᖅᑯᐃᓇᑦᑎᐊᓕᖁᓪᓗᒍ, ᑖᒃᑯᐊ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᐊᑭᑐᔫᑎᓄᑦ ᓴᓂᕐᕙᖅᑕᐅᒐᓱᐊᖅᑐᑦ ᐱᓇᓱᐊᒐᖓᑦ 
ᑎᑭᑕᐅᓐᓂᕈᓂ ᖃᖓᑐᐃᓐᓇᒃᑯᑦ ᑐᖅᑯᖅᑕᐅᓇᓱᐊᖅᑐᑦ ᐊᑭᑐᔫᑎᓄᑦ ᑐᖔᓂᐅᙱᑦᑐᖅ ᐊᒥᓲᓂᖏᑦ ᐅᖃᖅᓯᒪᓪᓗᑎᑦ 
ᖃᑦᑏᓐᓇᐅᓂᖅᓴᐅᔾᔮᙱᓚᑦ ᑕᐃᒃᑯᓄᖓ ᑎᑭᑕᐅᕋᔭᑖᖅᑐᓄᑦ ᑐᖅᑯᖅᑕᐅᓯᒪᔪᑦ ᐊᑭᑐᔫᑎᓄᑦ 
ᓴᓂᕐᕙᖅᑕᐅᒐᓱᐊᕈᑎᖏᑦᑕ ᐱᓇᓱᐊᒐᖏᖕᓄᑦ.  

10.3  ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᓴᓂᕐᕙᖅᑕᐅᒐᓱᐊᖅᑐᑦ ᐱᓇᓱᐊᒐᕆᔭᑦ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ 
ᕿᒥᕐᕈᔭᐅᒃᑲᓐᓂᕆᐊᑐᒐᔭᙱᑦᑐᑦ ᑭᓯᐊᓂᓕ ᐋᖅᑭᒋᐊᖅᑕᐅᓯᒪᔪᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᐊᑭᑐᔫᑎᓄᑦ 
ᓴᓂᕐᕙᖅᑕᐅᒐᓱᐊᖅᑐᑦ ᑎᑭᑕᐅᓚᐅᖅᑎᓪᓗᒍ. 

10.4  ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐋᖅᑮᓐᓂᙱᒃᑯᑎᑦ ᓄᑖᕐᒥᒃ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᓴᓂᕐᕙᖅᑕᐅᒐᓱᐊᖅᑐᓂᑦ 
ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᑮᓇᐅᔭᓕᕆᓂᕐᒧᑦ ᐱᓇᓱᐊᒐᕆᔭᐅᔪᑦ ᕿᒥᕐᕈᓇᒃᑕᐅᓂᖏᑦ, ᑭᖑᓪᓕᕐᒥᒃ ᑐᖅᑯᖅᑕᐅᓯᒪᔪᑦ 
ᑮᓇᐅᔭᑦ ᑮᓇᐅᔭᓕᕆᓂᕐᒧᑦ ᐱᓇᓱᐊᒐᕆᔭᐅᓂᖏᑦ ᕿᒥᕐᕈᓇᒃᑕᐅᓕᑕᐃᓐᓇᕋᔭᖅᑐᑦ ᑎᓴᒪᐅᔪᖅᑐᑦ (8) ᐊᕐᕌᒍᑦ 
ᐊᓂᒍᖅᐸᑕ ᐱᒋᐊᕐᓗᒍ ᐃᓱᓕᓐᓂᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᓕᕆᓐᓇᑉ ᐊᕐᕌᒍᐊᓂ 
ᑭᖑᓪᓕᖅᐹᒥᒃ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᑮᓇᐅᔭᓕᕆᓂᕐᒧᑦ ᐱᓇᓱᐊᒐᖏᑕ ᕿᒥᕐᕈᔭᐅᓂᖏᑦ 
ᐱᔭᕇᖅᑕᐅᓚᐅᖅᑎᓪᓗᒋᑦ.  

10.5  ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᑮᓇᐅᔭᓕᕆᓂᕐᒧᑦ ᐱᓇᓱᐊᒐᖏᑦ ᕿᒥᕐᕈᔭᐅᑎᓪᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐋᖅᑭᒋᐊᖅᓯᔭᕆᐊᓖᑦ ᑐᖔᓂᐅᙱᑦᑐᖅ ᐳᓴᓐᑎᖏᖕᓂᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᓄᑦ ᑮᓇᐅᔾᔭᒃᓵᑦ ᒪᓕᑦᑐᒋᑦ 
ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᓂᖏᑦᑕ ᐃᓚᖏᑦ 3.1a ᐊᒻᒪᓗ 31b ᑕᕝᕙᓂ ᐊᑐᐊᒐᕐᒥ. ᖃᖓᑐᐃᓐᓇᓕᒫᑦᑎᐊᒃᑯᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᖃᑦᑏᓐᓇᕈᕆᐊᖅᓯᔭᕆᐊᖃᙱᓚᑦ ᑐᖔᓂᐅᙱᑦᑐᖅ ᐳᓴᓐᑎᒋᒋᐊᓕᖏᖕᓂᑦ 
ᑐᖔᓂᐅᙱᑦᑐᖅ ᑐᖅᑯᖅᑕᐅᓯᒪᔪᑦ ᑮᓇᐅᔭᓄᑦ ᑮᓇᐅᔾᔭᒃᓵᓂᑦ ᓇᓗᓇᐃᔭᖅᑕᐅᓯᒪᓪᓗᑎᑦ ᑎᑎᕋᖅᓯᒪᓂᖏᑦᑕ 
ᐃᓚᖏᖕᓂᑦ 3.1a. ᐊᒻᒪᓗ 3.1b 50−ᐳᓴᓐᑎᓄᑦ ᑐᖔᓄᑦ (50%) ᐅᖃᖅᑕᐅᓯᒪᔪᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ.  

 
10.6  ᓱᖅᑯᐃᓇᑦᑎᐊᖁᓪᓗᒍ, ᐋᖅᑭᒋᐊᖅᑕᐅᓯᒪᓂᖏᑦ ᕿᑭᖅᑕᓂᒃᑯᑦ ᑐᖅᑯᖅᓯᒪᔭᖏᑦ ᐊᑭᑐᔫᑎᓄᑦ ᑐᖔᓂᐅᙱᑦᑐᖅ 

ᐊᒥᓲᓂᕆᒋᔭᕆᐊᓕᖏᑦ ᐊᒻᒪᓗ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᓴᓂᕐᕚᖑᓇᓱᐊᖅᑐᑦ ᑭᖑᓂᐊᒍᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ 
ᑮᓇᐅᔭᓕᕆᓂᕐᒧᑦ ᐱᓇᓱᐊᒐᕆᔭᐅᔪᑦ ᕿᒥᕐᕈᔭᐅᓂᖓᓄᑦ ᒪᓕᒃᓴᐃᓐᓇᕆᐊᖃᙱᓚᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᒪᓕᒋᐊᖃᕈᑎᖏᖕᓂᑦ ᑕᐃᑲᓃᑦᑐᑦ ᐊᕕᑦᑐᖅᓯᒪᓂᖓᓂᒃ 11 ᑕᕝᕙᓂ ᐊᑐᐊᒐᕐᒥ.  

 
11 ᐊᑐᐊᒐᑉ ᐋᖅᑭᒋᐊᖅᑕᐅᓂᖓᒪ, ᐃᓇᖏᖅᑕᐅᓂᖓ ᐅᕝᕙᓘᓐᓃᑦ ᖁᔭᓈᖅᑕᐅᓂᖓ 

11.1 ᐊᑐᖅᑕᐅᒍᓐᓇᖅᓯᓗᓂ ᐄᐳᕈᓪ 1, 2023−ᒥ, ᑖᓐᓇ ᐊᑐᐊᒐᖅ ᐋᖅᑭᒋᐊᖅᓯᕗᖅ ᐊᒻᒪᓗ ᐃᓇᖐᕗᖅ ᐊᑐᖅᑕᐅᕙᑦᑐᒥᒃ 
“ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᑐᐊᒐᖁᑎᖓ” ᐃᓚᓕᐅᑎᓯᒪᔪᖅ ᑖᔅᓱᒧᖓ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᒪᓕᒐᕋᓛᖓᑦ ᓈᓴᐅᑎᓕᒃ 6 ᐊᒻᒪᓗ ᑕᐃᔭᐅᓲᖑᓪᓗᓂ “ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ 
ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ” ᐊᒻᒪᓗ ᐊᑐᖅᑕᐅᔭᕆᐊᖃᓕᕋᔭᖅᑐᑎᑦ ᐋᖅᑭᒋᐊᖅᑕᐅᓯᒪᔪᖁᑎᖏᑎᒍᑦ ᐊᒻᒪᓗ 
ᐊᑐᖅᑕᐅᒃᑲᓐᓂᓕᖅᑎᑦᑎᓂᖏᑎᒍᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᒪᓕᒐᕋᓛᖓᖁᑎᖓ ᓈᓴᐅᑎᓕᒃ 6 
ᑕᐃᔭᐅᒃᑲᓐᓂᓕᖅᑐᓂ ᐃᒪᓐᓇ “ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ ᒪᓕᒐᕋᓛᖅ” 
ᑲᔪᓯᑎᑕᐅᔭᕆᐊᓕᒃ ᓂᕈᐊᕈᓐᓇᖅᑐᓄᑦ ᐃᓚᒋᔭᐅᔪᓄᑦ ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ ᐊᔾᔨᐅᙱᑦᑐᒃᑯᑦ 
ᐱᖁᔨᕗᖔᕈᑎᓕᐅᕐᓗᑎᑦ, ᐊᑐᖅᑕᐅᒃᑲᓐᓂᓕᖅᑐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᒪᓕᒐᕋᓛᖓᑦ ᓈᓴᐅᑎᓕᒃ 6 ᐊᒻᒪᓗ 
ᑖᓐᓇ ᐊᑐᐊᒐᖅ ᐃᓚᓕᐅᑎᓯᒪᓪᓗᓂ ᐊᖏᖅᑕᐅᒻᒥᓗᑎᑦ ᑐᖔᓂᐅᙱᑦᑐᖅ 75% ᑕᒪᐃᓐᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᑎᒪᔨᖏᖕᓄᑦ, ᐊᒻᒪᓗ ᐊᔾᔨᐅᙱᑦᑐᖅ ᐱᖁᔨᕗᖔᕈᑎᐅᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᒪᓕᒐᕋᓛᖓᑦ ᓈᓴᐅᑎᓕᒃ 
6 ᐃᓚᓕᐅᑎᓯᒪᓪᓗᓂ ᑖᔅᓱᒧᖓ ᐊᑐᐊᒐᕐᒧᑦ ᐊᑎᓕᐅᖅᑕᐅᓯᒪᒍᓂᓗ ᑭᓯᐊᓂᓕ ᒪᓕᑦᑐᒍ ᑲᑐᔾᔨᖃᑎᒌᑦ ᐱᖁᔭᖓᑦ.  
 

11.2 ᒪᓕᓪᓗᒍ ᐃᓚᖓᑦ ᑎᑎᕋᖅᓯᒪᓂᖓᑕ 11.3., ᐊᑎᓕᐅᖅᑕᐅᓯᒪᓂᖓᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ 
ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ ᒪᓕᒐᕋᓛᖅ ᑕᐃᑲᓂ ᑲᑐᔾᔨᖃᑎᒌᑦ ᐱᖁᔭᖓᓂᒃ, ᑖᓐᓇ ᐊᑐᐊᒐᖅ 
ᐋᖅᑭᒋᐊᖅᑕᐅᔪᓐᓇᙱᓚᖅ ᐅᕝᕙᓘᓐᓃᑦ ᓄᖅᑲᖅᑎᑕᐅᒍᓐᓇᙱᓚᖅ ᑭᓯᐊᓂᓕ ᒪᓕᓪᓗᒍ ᐋᖅᑭᒋᐊᖅᓯᓂᕐᒧᑦ ᐊᒻᒪᓗ 
ᖁᔭᓈᖅᓯᓂᕐᒧᑦ ᖃᓄᐃᓕᐅᕈᑕᐅᔭᕆᐊᓖᑦ ᒪᓕᑦᑐᐅᓗᑎᑦ ᐋᖅᑭᒃᑕᐅᓯᒪᓪᓗᑎᑦ ᓇᓗᓇᐃᔭᑦᑎᐊᖅᓯᒪᔪᑯᓘᓪᓗᑎᑦ 
ᑎᑎᕋᖅᓯᒪᓂᖏᖕᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ ᒪᓕᒐᕋᓛᖅ.  

 
11.3 ᑕᐃᒪᐃᒋᐊᖃᕈᓐᓇᑎᑦᑎᒍᓂ ᑭᓯᐊᓂ ᑎᑎᕋᖅᓯᒪᓂᖓ ᐃᓚᖓᑦ 11.2., ᐋᖅᑭᒋᐊᒐᓛᕌᕐᔪᑐᐃᓐᓇᑎᑦᑎᓗᓂ ᑖᔅᓱᒥᖓ ᐊᑐᐊᒐᕐᒥᒃ 

ᐊᒻᒪᓗ ᐊᒃᓲᓗᐊᙱᓪᓗᒍ ᐱᔾᔪᑎᖓ ᐊᒻᒪᓗ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᓂᖏᑦ ᑕᕝᕙᓂ ᐊᑐᐊᒐᕐᒥᒃ, ᑖᓐᓇ ᐊᑐᐊᒐᐅᔪᖅ 
ᐋᖅᑭᒋᐊᖅᑕᐅᔪᓐᓇᖅᐳᖅ ᑖᒃᑯᓄᖓ  ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ, ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᖁᑎᖏᑦ ᐊᑐᐊᒐᖓᑦ ᒪᓕᒐᕋᓛᖅ ᐋᖅᑭᒋᐊᖅᑕᐅᔪᓐᓇᖅᑐᑎᑦ ᒪᓕᑦᑐᒋᑦ 
ᖃᓄᐃᓕᐅᕆᐊᖃᕈᑎᖏᑦ ᑲᑐᔾᔨᖃᑎᒌᑉ ᐱᖁᔭᖓ. ᓇᓗᓇᕈᓐᓃᑦᑎᐊᖁᓪᓗᒍ, ᐊᖏᖅᑕᐅᒃᑲᓐᓂᕆᐊᖃᕐᓂᖏᑦ ᐊᒻᒪᓗ 
ᐊᐅᓚᑦᑎᓂᕐᒧᑦ ᒪᓕᑦᑕᐅᔭᕆᐊᖃᕐᓂᖏᑦ ᐋᖅᑭᒃᑕᐅᓯᒪᔪᑦ ᑕᐃᑲᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᑦ 
ᑐᖅᑯᖅᑕᐅᕙᓪᓕᐊᔪᖁᑎᖏᑦ ᐊᑐᐊᒐᖓᑦ ᒪᓕᒐᕋᓛᕐᒥ ᐋᖅᑭᒋᐊᕌᕐᔪᒃᓯᓗᓂ ᐅᕝᕙᓘᓐᓃᑦ ᓄᖅᑲᖅᑎᑕᐅᒍᓂ ᐊᒻᒪᓗ 
ᖁᔭᓈᖅᑕᐅᓗᓂ ᐊᑐᐊᒐᑉ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᖁᑎᖏᑦ ᐊᑐᐊᒐᖓᑦ 
ᒪᓕᒐᕋᓛᑦ ᑕᐃᒪᐃᒋᐊᑐᑎᑦᑎᙱᑦᑐᖅ ᐋᖅᑭᒋᐊᒐᓛᕌᕐᔪᑎᑦᑎᒐᓱᐊᕐᓗᓂ. 

 
 

 



11 
 

12 ᐃᖏᕐᕋᑎᑦᑎᓂᕐᒧᑦ ᐊᐅᓚᑎᑦᑎᒍᓯᖏᑦ  
12.1 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᖃᐅᔨᒪᑦᑎᐊᑎᑦᑎᓂᐊᖅᐳᑦ ᑖᒃᑯᐊ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᐃᖏᕐᕋᑎᑦᑎᓂᕐᒧᑦ 

ᐊᐅᓚᑎᑦᑎᒍᓯᖏᑦ ᐋᖅᑭᓱᖅᑕᐅᒐᓗᐊᕐᒪᖔᕐᒥᒃ ᑐᑭᒧᐊᕈᑎᒋᔭᐅᓂᐊᕋᒥᒃ ᐊᑐᓕᖅᑎᑕᐅᓂᖓᓄᑦ ᑖᔅᓱᒪᑉ ᐊᑐᐊᒐᕐᒧᑦ. 
 

12.2 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑕ ᑲᑎᒪᔨᖏᑦ ᑲᒪᒋᔭᖃᕆᐊᓖᑦ ᖃᐅᔨᒪᑦᑎᐊᕐᓗᑎᑦ ᐃᖏᕐᕋᑎᑦᑎᓂᕐᒧᑦ ᐊᐅᓚᑎᑦᑎᒍᓯᖏᑦ 
ᐋᖅᑭᓱᖅᑕᐅᒐᓗᐊᕐᒪᖔᑕ, ᐊᖏᖅᑕᐅᓗᑎᑦ ᐊᒻᒪᓗ ᐊᑐᓕᖅᑎᑕᐅᓗᑎᑦ. ᐊᒻᒪᓗᒃᑲᓐᓂᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᑲᑎᒪᔨᖏᑦ ᐱᔪᓐᓇᐅᑎᖃᖅᐳᑦ ᐋᖅᑮᒋᐊᕐᓗᑎᑦ ᐅᕝᕙᓘᓐᓃᑦ ᐃᓇᖐᓗᑎᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᑦ ᐃᖏᕐᕋᑎᑦᑎᓂᕐᒧᑦ 
ᐊᐅᓚᑎᑦᑎᒍᑎᖏᖕᓂᑦ ᖃᑯᑎᒃᑯᑦ ᑕᐃᒪᐃᑕᐅᒍᓐᓇᖅᑐᑎᑦ.  

 

13 ᑐᑭᖏᑦ 

13.1 ᑭᓯᐊᓂᓕ ᑐᑭᖓ ᐅᖃᖅᑕᐅᓯᒪᓗᓂ ᑖᔅᓱᒪᑉ ᐊᑐᐊᒐᑉ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᑭᓯᓂᕐᒧᑦ ᐊᑐᐊᒐᖅ ᑮᓇᐅᔭᑦ 
ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᓄᑦ ᐊᒻᒪᓗ ᑮᓇᐅᔭᑦ ᐃᓯᖅᐸᓪᓕᐊᔪᑦ ᓴᓂᕐᕙᖅᑕᐅᓂᖏᖕᓄᑦ ᐊᑐᐊᒐᖏᑦ, ᐅᕝᕙᓘᓐᓃᑦ 
ᑕᐃᒪᐃᑦᑕᕆᐊᖃᖅᑎᓪᓗᒋᑦ ᑐᑭᖏᑦ ᐃᓗᐊᓂ ᒪᓕᓪᓗᒋᑦ ᑐᑭᓯᓇᑦᑎᐊᖁᓪᓗᒋᑦ, ᑕᐃᒎᓯᖅ ᐅᕝᕙᓘᓐᓃᑦ ᐅᖃᕈᓯᖅ ᐊᑐᖅᑕᐅᔪᖅ 
ᑕᕝᕙᓂ ᐊᑐᐊᒐᕐᒥᒃ ᐊᔾᔨᓴᐃᓐᓇᖓᓂᒃ ᑐᑭᖃᖅᐳᖅ ᑕᐃᑲᓃᑦᑐᓂᑦ ᑎᑎᕋᖅᓯᒪᓂᖏᖕᓂᑦ ᓄᓇᕗᑦ ᐊᖏᕈᑎᖓᓂ.  

13.2 ᑖᔅᓱᒪᑉ ᐱᔾᔪᑎᒋᔭᐅᓪᓗᓂ ᐊᑐᐊᒐᖅ: 

“ᑐᖅᑯᖅᑕᐅᓯᒪᓂᕐᒧᑦ ᑮᓇᐅᔭᖃᕐᕕᒃ” ᐅᕝᕙᓘᓐᓃᑦ “ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑐᖅᑯᖅᑕᐅᕙᓪᓕᐊᔪᑦ 
ᑮᓇᐅᔭᖃᕐᕕᖓᑦ:  ᑐᑭᓕᒃ ᑮᓇᐅᔭᑦ ᐋᖅᑭᒃᑕᐅᓚᐅᖅᓯᒪᔪᑦ ᑕᐃᑲᓂᑐᖃᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ 
ᐃᓯᖅᐸᓪᓕᐊᔪᑦ ᐊᑐᐊᒐᖁᑎᖓᓂᒃ ᐃᓇᖏᖅᑕᐅᓪᓗᓂ ᑖᔅᓱᒧᖓ ᐊᑐᐊᒐᕐᒧᑦ, ᐊᒻᒪᓗ ᑮᓇᐅᔭᑦ ᑲᔪᓯᓂᖃᖅᑎᑕᐅᓪᓗᑎᑦ 
ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᖕᓄᑦ ᒪᓕᑦᑐᒍ ᑖᓐᓇ ᐊᑐᐊᒐᖅ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑕ ᒪᓕᒐᕋᓛᑦ. 

“ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓ ᐊᑭᑐᔫᑎᓄᑦ” ᑐᑭᓕᒃ ᒪᓕᑦᑐᒋᑦ ᑎᑎᕋᖅᓯᒪᓂᖏᑦ ᐃᓚᖓ ᑎᑎᕋᖅᓯᒪᓂᖓᑕ 
2.3 ᑕᕝᕙᓂ ᐊᑐᐊᒐᕐᒥ.  

“ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔾᔭᒃᓵᖃᕐᕕᖓ” ᑐᑭᓕᒃ ᐅᖃᖅᓯᒪᓪᓗᑎᑦ ᐊᕕᑦᑐᖅᓯᒪᔪᒥ 3 ᑕᕝᕙᓂ ᐊᑐᐊᒐᕐᒥ. 

“ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔾᔭᖃᕐᕕᖓ ᑮᓇᐅᔭᑦ ᐊᒥᓱᕈᖅᑎᑕᐅᕙᓪᓕᐊᓂᖏᖕᓄᑦ ᐊᑐᐊᒐᖅ” ᑐᑭᓕᒃ ᑮᓇᐅᔭᑦ 
ᐊᒥᓱᕈᖅᑎᑕᐅᓇᓱᐊᕈᑎᖏᑦ ᐊᖏᖅᑕᐅᓯᒪᓪᓗᑎᑦ ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑕ ᑲᑎᒪᔨᖏᑕ ᑲᑎᒪᔨᖏᖕᓄᑦ 
ᐊᐅᓚᑕᐅᓂᒃᓴᖏᖕᓄᑦ ᐊᒻᒪᓗ ᐅᐊᑦᑎᔭᐅᓂᒃᓴᖏᖕᓄᑦ ᑮᓇᐅᔭᑦ ᐊᒥᓱᕈᖅᑎᑕᐅᓂᖓᑕ ᐃᓱᒪᓕᐅᕈᑕᐅᒐᔭᖅᑐᑦ ᑐᕌᖓᔪᑦ 
ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᖃᕐᕕᖓᓄᑦ, ᑕᐃᓐᓇ ᐊᑐᐊᒐᖅ ᐋᖅᑭᒋᐊᖅᑕᐅᔪᓐᓇᖅᑐᓂ, ᐊᓯᔾᔨᖅᑕᐅᔪᓐᓇᖅᑐᓂ, 
ᐃᓇᖏᖅᑕᐅᒍᓐᓇᖅᑐᓂᓗ, ᐅᕝᕙᓘᓐᓃᑦ ᖁᔭᓈᖅᑕᐅᓗᓂ ᖃᑯᑎᒃᑯᑦ ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑕ ᑲᑎᒪᔨᖏᑕ 
ᑲᑎᒪᔨᖏᖕᓄᑦ. 

“ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔾᔭᖃᕐᕕᖓ ᑐᖔᓂᐅᙱᑦᑐᖅ ᑮᓇᐅᔭᑦ ᐊᒥᓲᓂᖏᑦ” ᑐᑭᓕᒃ ᑎᑎᕋᖅᓯᒪᓂᖓ 
ᐅᖃᖅᑕᐅᓯᒪᓪᓗᓂ ᐊᕕᑦᑐᖅᓯᒪᔪᖅ 4-ᒥ ᑕᕝᕙᓂ ᐊᑐᐊᒐᕐᒥ.  

“ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔾᔭᖃᕐᕕᖓ ᐊᑭᓕᕆᐊᓖᑦ ᐊᑭᓕᖅᑕᐅᓚᐅᖅᑎᓪᓗᒋᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ” ᑐᑭᓕᒃ 
ᑎᑎᕋᖅᓯᒪᓂᖓ ᐅᖃᖅᑕᐅᓯᒪᓪᓗᓂ ᐃᓚᖓ ᑎᑎᕋᖅᓯᒪᓂᖓᑕ 2.9 ᑕᕝᕙᓂ ᐊᑐᐊᒐᕐᒥ.  

“ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔾᔭᖃᕐᕕᖓ ᐃᖏᕐᕋᑎᑦᑎᓂᕐᒧᑦ ᐊᐅᓚᑦᑎᒍᓯᖏᑦ” ᑐᑭᓕᒃ ᐃᖏᕐᕋᑎᑦᑎᓂᕐᒧᑦ 
ᐊᐅᓚᑎᑦᑎᒍᓯᖏᑦ ᓇᓗᓇᐃᔭᖅᑕᐅᓯᒪᓪᓗᓂ ᐊᕕᑦᑐᖅᓯᒪᓂᖓᑕ 12 ᑕᕝᕙᓂ ᐊᑐᐊᒐᕐᒥ ᐋᖅᑭᓱᖅᑕᐅᓯᒪᓪᓗᑎᑦ 
ᐊᑐᓕᖅᑎᑕᐅᓂᒃᑦᓴᖓᓂᒃ ᑖᔅᓱᒪᑉ ᐊᑐᐊᒐᑉ ᐊᖏᖅᑕᐅᖃᑦᑕᓲᖅ, ᐋᖅᑭᒋᐊᖅᑕᐅᒍᓐᓇᓲᖅ, ᐅᕝᕙᓘᓐᓃᑦ ᐃᓇᖏᖅᑕᐅᒍᓐᓇᓲᖅ 
ᖃᑯᑎᒃᑯᑦ ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑕ ᑲᑎᒪᔨᖏᑕ ᑲᑎᒪᔨᖏᖕᓄᑦ.   

“ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔾᔭᖃᕐᕕᖓ ᑮᓇᐅᔭᑦ ᐃᓯᖅᐸᓪᓕᐊᔪᑦ” ᑐᑭᓕᒃ ᑎᑎᕋᖅᓯᒪᓂᖓ ᐅᖃᖅᑕᐅᓯᒪᓪᓗᓂ 
ᐃᓚᖓ ᑎᑎᕋᖅᓯᒪᓂᖓᑕ 2.4 ᑕᕝᕙᓂ ᐊᑐᐊᒐᕐᒥ. 

“ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔾᔭᖃᕐᕕᖓ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᒥᓲᓂᖏᑦ ᑎᑭᑕᐅᓇᓱᐊᖅᑐᑦ” ᑐᑭᓕᒃ 
ᑎᑎᕋᖅᓯᒪᓂᖓ ᐅᖃᖅᑕᐅᓯᒪᓪᓗᓂ ᐃᓚᖓ ᑎᑎᕋᖅᓯᒪᓂᖓᑕ 2.8 ᑕᕝᕙᓂ ᐊᑐᐊᒐᕐᒥ. 

“ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔾᔭᖃᕐᕕᖓ ᑐᖅᑯᖅᑕᐅᓇᓱᐊᖅᑐᑦ” ᑐᑭᓕᒃ ᑎᑎᕋᖅᓯᒪᓂᖓ ᐅᖃᖅᑕᐅᓯᒪᓪᓗᓂ 
ᐊᕕᑦᑐᖅᓯᒪᓂᖓᑕ 5 ᑕᕝᕙᓂ ᐊᑐᐊᒐᕐᒥ. 

“ᐊᑕᐅᓯᐊᖅ ᓴᓂᕐᕙᖅᑕᐅᓂᐊᖅᑐᑦ” ᑐᑭᓕᒃ ᑎᑎᕋᖅᓯᒪᓂᖓ ᐅᖃᖅᑕᐅᓯᒪᓪᓗᓂ ᐊᕕᑦᑐᖅᓯᒪᓂᖓ 6-ᒥ ᑕᕝᕙᓂ ᐊᑐᐊᒐᕐᒥ.  

“ᐊᑐᐊᒐᖅ” ᑐᑭᓕᒃ ᑖᓐᓇ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᓂᒃ 
ᐋᖅᑭᒃᓯᒋᐊᖅᑎᑦᑎᔪᖅ ᐊᒻᒪᓗ ᐃᓇᖐᓪᓗᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᐃᓯᖅᐸᓪᓕᐊᔪᑦ 
ᐊᑐᐊᒐᖁᑎᒋᓚᐅᖅᓯᒪᔭᖓᓂᒃ, ᑖᓐᓇ ᐊᑐᐊᒐᖅ ᐋᖅᑭᒋᐊᖅᑕᐅᔪᓐᓇᕐᒪᑦ, ᑕᐃᒎᓯᖓ ᐊᓯᔾᔨᖅᑕᐅᓗᓂ, ᐊᓯᔾᔨᖅᑕᐅᓗᓂ, 
ᐃᓇᖏᖅᑕᐅᓗᓂ, ᐅᕝᕙᓘᓐᓃᑦ ᖁᔭᓈᖅᑕᐅᓗᓂ ᑭᓯᐊᓂᓕ ᒪᓕᑦᑎᐊᖅᑐᑯᓘᒍᑎᑦ ᒪᓕᑦᑕᐅᔭᕆᐊᓕᒻᒪᕆᖕᓂᒃ ᑕᐃᑲᓂ 
ᑎᑎᕋᖅᓯᒪᓪᓗᑎᑦ ᐊᕕᑦᑐᖅᓯᒪᓂᖓᑕ 11−ᒥ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ 
ᐊᑐᐊᒐᖓᑦ ᒪᓕᒐᕋᓛᖏᖕᓂ. 

“ᓂᐅᕕᖅᑐᖃᓚᐅᖅᑎᓪᓗᒍ ᑮᓇᐅᔭᑦ ᐅᑎᕐᕕᐅᔾᔪᑎᖏᑦ ᖄᖓᒍᑦ” ᑐᑭᓕᒃ ᐊᑭᓕᐅᑕᐅᔪᑦ ᐅᕝᕙᓘᓐᓃᑦ ᐊᓯᖏᑦ ᑮᓇᐅᔭᑦ 
ᐊᑭᓕᐅᑕᐅᔪᑦ ᐱᔭᐅᓪᓗᑎᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᖕᓄᑦ ᒪᓕᑦᑐᒍ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐊᖏᕈᑎᖏᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓲᖑᓪᓗᑎᑦ ᐅᕝᕙᓘᓐᓃᑦ ᐱᔪᓐᓇᖅᑐᑎᑦ ᐱᓗᑎᑦ ᐊᑭᓕᐅᑕᓂᑦ ᐅᕝᕙᓘᓐᓃᑦ 
ᐊᑭᓕᐅᑕᐅᔾᔪᑎᓂᑦ ᒪᓕᑦᑐᒍ ᐳᓴᓐᑎᖏᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐅᕝᕙᓘᓐᓃᑦ ᖃᑭᒍᑎᖏᑦ ᐅᕝᕙᓘᓐᓃᑦ ᓈᓴᖅᑕᐅᔾᔪᑎᖏᑦ 
ᐊᑭᖏᑕ ᐊᒥᓲᓂᖏᑦ ᐊᑭᓕᐅᑕᐅᖃᑦᑕᕋᔭᖅᑐᑎᑦ ᐅᕝᕙᓘᓐᓃᑦ ᐊᖏᕈᑎᖏᔭᐅᓯᒪᓲᖑᓪᓗᑎᑦ ᒪᓕᑦᑐᒍ ᑮᓇᐅᔭᓕᐅᕋᓱᐊᕐᓂᕐᒧᑦ 
ᐊᖏᕈᑎᑎᒍᑦ, ᐊᒻᒪᓗ ᐱᖃᓯᐅᔾᔨᔪᖅ, ᑭᒡᓕᖃᖅᑎᑕᐅᙱᓪᓗᓂ, ᐊᑭᓕᐅᑕᐅᓂᖏᑦ ᓚᐃᓴᓐᓯᖃᕐᓂᖏᖕᓄᑦ ᐱᔪᓐᓇᐅᑎᖏᑦ 
(ᐱᖃᓯᐅᑎᓪᓗᒋᑦ ᐃᖃᓗᒐᓱᐊᕐᓂᕐᒧᑦ ᓚᐃᓴᓐᓯᖏᑦ, ᐃᒪᕐᒧᑦ ᓚᐃᓴᓐᓯᖏᑦ ᐅᕝᕙᓘᓐᓃᑦ ᐊᑭᓕᐅᑎᒋᔭᐅᔪᑦ ᐃᒪᖅ ᐅᕝᕙᓘᓐᓃᑦ 
ᐃᒥᖅ ᐊᑐᖅᑕᐅᓂᖓᓄᑦ), ᓂᐅᕕᖅᑐᖃᓚᐅᖅᑎᓪᓗᒍ ᑮᓇᐅᔭᑦ ᐅᑎᕐᕕᐅᔾᔪᑎᖏᑦ ᖄᖓᒍᒃᑲᓐᓂᖅ ᐋᔩᕋᕈᑎᒋᔭᐅᓯᒪᔪᑦ ᐃᓄᐃᑦ 
ᐊᑦᑐᖅᑕᐅᓂᖏᖕᓄᑦ ᐊᒻᒪᓗ ᐃᑲᔫᓯᐊᖅᑖᕆᐊᖃᕐᓂᖏᖕᓄᑦ ᐊᖏᕈᑎᑎᒍᑦ ᒪᓕᑦᑐᒍ ᓄᓇᕗᑦ ᐊᖏᕈᑎᖓ, ᐊᑭᓕᖅᑕᐅᔾᔪᑎᖏᑦ 
ᐱᔪᓐᓇᐅᑎᑖᖅᑎᑕᐅᓯᒪᔪᑦ ᐊᔪᕆᓐᓂᖏᖕᓄᑦ ᑭᓱᑐᐃᓐᓇᕐᓂᑦ ᐅᕝᕙᓘᓐᓃᑦ ᐊᓯᖏᑦ ᐃᓱᒪᒋᔭᐅᖅᑳᖅᓯᒪᔪᑦ ᐃᓄᖕᓄᑦ ᐱᖁᑎᖏᑦ, 
ᐊᒻᒪᓗ ᑕᐃᒪᐃᑦᑕᕆᐊᖃᕋᐃᒍᑎᑦ, ᓂᐅᕕᖅᑐᖃᓚᐅᖅᑎᓪᓗᒍ ᑮᓇᐅᔭᑦ ᐅᑎᕐᕕᐅᔾᔪᑎᖏᑦ ᖄᖓᒍᑦ ᐊᑭᓕᐅᑕᐅᔪᑦ 
ᓄᓇᒦᙶᖅᑐᓄᑦ ᐊᒻᒪᓗ ᐅᔭᕋᓐᓂᐊᕐᓂᕐᒧᑦ ᐱᔪᓐᓇᐅᑎᓄᑦ, ᐅᕝᕙᓘᓐᓃᑦ ᐊᓯᖏᑦ ᐊᑭᓕᐅᑎᒋᔭᐅᔪᑦ ᓈᒻᒪᑦᑑᓗᑎᑦ 
ᐃᓱᒪᓕᐅᕈᑕᐅᓯᒪᓲᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᖕᓄᑦ ᓂᐅᕕᖅᑐᖃᓚᐅᖅᑎᓪᓗᒍ ᑮᓇᐅᔭᓂᑦ ᐅᑎᕐᕕᐅᔾᔪᑎᖏᑦ ᖄᖓᒍᑦ 
ᐊᑭᓕᐅᑕᐅᓗᑎᑦ. 

14 ᐊᑐᓕᖅᑎᑕᐅᓂᖓ ᐅᓪᓗᖅ 

14.1 ᑖᓐᓇ ᐊᑐᐊᒐᖅ ᐊᑐᓕᖅᑎᑕᐅᓂᐊᖅᐳᖅ ᒪᓕᑦᑕᐅᒋᐊᓯᓗᓂ ᐄᐳᕈᓪ 1, 2023−ᖑᓕᖅᐸᑦ. 
 


	ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ ᐊᑐᐊᒐᖓᑦ ᒪᓕᒐᕋᓛᖅ
	1.  ᐊᑐᓕᖅᑎᑕᐅᓂᖓ ᐊᑐᖅᑕᐅᒃᑲᓐᓂᓕᖅᑐᖅ ᐊᑐᐊᒐᖅ ᐃᒪᐃᑦᑑᓕᕐᓗᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᒪᓕᒐᕋᓛᖓᑦ
	2.  ᐊᑐᐊᒐᖅ ᐊᒻᒪᓗ ᒪᓕᒐᕋᓛᖅ ᐋᖅᑭᒋᐊᖅᑕᐅᓂᖓ ᐅᕝᕙᓘᓐᓃᑦ ᖁᔭᓈᖅᑕᐅᓂᖓ
	1. ᐱᔾᔪᑎᖏᑦ
	2. ᑮᓇᐅᔭᓕᕆᔾᔪᓯᕐᒧᑦ ᒪᓕᑦᑕᐅᔭᕆᐊᓖᑦ ᒪᓕᒐᕋᓛᑦ


